
TOON ONS DIE VADER EN

DIT IS VIR ONS GENOEG

 Dankie, Broer Borders. Laat ons nou God vra vir ons
versoeke. Maak dit bekend deur jou hand op te lig: “God,

onthou my.”
2 Ons Hemelse Vader, ons het nou die afsluitingsdiens van
hierdie klein, kort veldtog genader. Ons dank U, Vader, met ons
hele hart, vir wat U vir ons gedoen het, hierdie groep mense. En
op ons harte is geskryf, die onuitwisbare ink van God, dat Jesus
Christus steeds lewendig is en altyd lewe omvoorspraak temaak;
ons dank U hiervoor.
3 Ons bid, Vader, dat daar nie een uitgelaat sal word nie,
dat elke persoon wat in Goddelike Teenwoordigheid is, dit mag
ontvang wat hulle…hulle hande voor opgesteek het. Breek nou
die Brood van die Lewe vir ons, verder, Vader, terwyl ons wag,
om ons geloof aan temoedig. In Jesus’ Naamvra ons dit. Amen.
4 Mag maar sit. Daar’s altyd iets omtrent ’n diens wat moeilik
is omweg te gaan. Ons veg, baklei, sukkel oor die lande,maar dan
omtrent die tyd waar ons by ’n plek kom waar jy regtig begin om
mekaar te ken, stop en êrens anders heen moet gaan. Broers het
my net ’n paar oomblikke gelede vertel, die broer daar oorkant,
julle hetmy almal teruggenooi; ek bedank julle daarvoor. Dit wys
dat julle steeds dieWoord liefhet. Ek sê baie dankie.
5 En ek gaan nou, na Vancouver Eiland, ek begin Dinsdagaand
daar, oorkant by ’n plek genaamd Port Alberni, Alberni. Port
Alberni, dink ek is dit, oorkant op die ander punt van Vancouver
Eiland. Ek is daar vir Dinsdag, Woensdag, en Donderdag. En
dan Vrydag, Saterdag, en Sondag is ek terug by Victoria, op die
eiland. So as enige van julle mense daarrond bly, wel, sal ons
beslis blywees om julle te sien. En ek het…Môre sal ek reis.
6 Die broers het aangebied om my hier uit te neem, om te gaan
visvang. O, goeiste. Hoe ek daarvan sou hou om dit te doen! Ek
is net lief daarvoor. En Broer Rasmussen, die laaste keer wat
ek daarbo was, het my uitgeneem na Coosbaai, of so-iets soos
daardie, en, o, ek het ’n yslike groot vis gevang wat…ek was
omtrent…Ek—ek kan steeds daardie pluk aan die punt van die
lyn voel, maar ek is net so lief daarvoor. Maar, julle weet, ek—
ek wens dat ek dit kon doen, en dan net rondsit op die boot, en
met die broers praat, en alles. Dit sou so ’n wonderlike tyd wees,
ek’s seker.
7 Maar ek kan dit net nie doen nie, want daardie bote wat
heen-en-weer gaan, is vol mense, ons sal dalk moet wag vir

miskien ’n dag om daar oorkant te kom. En die bote is so
vol, sê hulle, wat partymaal vierhonderd en meer motors op ’n
keer bring. Iemand het vir my vertel jy moet die vorige dag ’n
bespreking hê, om oor te kom in baie plekke. Wens so ek kon op
daardie uitstappie gaan, broers. O, goeiste. Ek—ek—ek hoop julle
kan gaan, en ek—ek sal dit geniet omdat julle kan, julle sien.
8 Maar een of ander tyd, ver oorkant aan die ander Kant,
wanneer die gedrang verby is, en alles rustig geraak het, en…
hoop ek om elkeen van julle te ontmoet. Ek weet baie van
julle broers hier, jagters en vissermanne, julle ken die Indiaanse
gebed. Wanneer dit alles verby is, hoop ek, ver onder langs
die groot wildspaadjies onder deur die Hiernamaals, dat ons
weer mekaar raakloop, terwyl ons daar onderdeur sukkel; hulle
is eindeloos, hulle sal nooit stop nie. En enige man wat die
woude en dinge liefhet, soos julle mense hier in Oregon moet,
reg hier in ’n pragtige deel van die wêreld, is daar ’n yslike groot
wildspaadjie daar oorkant wat net nooit eindig nie. Ek sal soek
na julle iewers onder langs die pad, waarheen ek gaan, maar ek
sal julle daar sien, deur die genade van God.
9 En ons susters, ek kan my voorstel om iemand onder by die
fonteine te sien, daaronder, waar hulle opborrel, ons pragtige
susters daaronder sien, wat, daar sit, die maanhaar van ’n leeu
streel, of tier, of iets. Daar sal niks wees om Daar te skaad nie.
Jy mag daar sit vir ’n miljoen jaar en jy sal niks minder tyd hê as
wat jy gehad het toe jy eers daar gekom het nie. Dit sal wonderlik
wees wanneer ons Daar kom, ek verlang na daardie dag. Vandag
sukkel ek, om te probeer, om te trek, te druk, tereg te wys, alles
wat ek kan doen, omdat ek almal Daar wil sien, probeer ek net
met my hele hart.
10 My borge, hoe ek daardie manne waardeer, net God alleen
weet hoe ek hulle waardeer. Natuurlik, verstaan hulle dat ek
weet waardeur hulle gaan. Ek bid vir hulle, en nie net nou nie,
maar ek bid die heeltyd vir hulle. Hulle het deur ’n groot stryd
gegaan; manne wat dit sal doen om iets in te bring wat hulle
glo van God is om hulle mense en hulle kerk aan te moedig, ek
het respek vir hulle. Hulle behoort waarskynlik aan verskillende
organisasies. Miskien behoort party aan die Gemeentes van God,
party die Kerk van God, en party die onafhanklikes, en party, o,
een ding of die ander, maar ons is saam, ons is broers.

Ek het ’n paar kinders. Wanneer ek gaan roomys kry vir
daardie kinders, ek sê julle, sê een: “Bring virmy vanilla.”

Ander een het gesê: “Bring vir my ’n sjokolade.”
En die ander een het gesê: “Bring vir my aarbei.”

11 Wanneer ek terugkom, lyk ek of ek die reënboog gaan kry
het, wanneer ek al die verskillende kleure sien. Maar weet julle
wat?Hulle is almalmy kinders, hulle eet almal roomys, die smaak
maak nie saak nie. Julle weet wat ek bedoel, nie waar nie, broers?

Die smaakmaak nie saak nie, ons eet roomys. Ons glo in dieselfde
God, dieselfde ondervinding.

12 En julle weet, in elk geval, reënboog is ’n verbond. Dis reg. So
ons het ’n verbond in ons harte om broers te wees, wat saamwerk
vir die Koninkryk vanGod, en tot die eer vanGod.Mag julle lank
daardie banier tot Sy eer laat wapper, broers, mag God altyd met
julle wees. Wanneer die ure donker en moeilik is, sal ek vir julle
bid, en sal julle vir my bid, wat steeds die net uitgooi, tot ons
ontmoet aan die ander Kant.

13 Ons klein voorsitter-broertjie daar, ek het gedink, toe ek die
eerste keer sy naam gehoor het, het ek gesê: “Hy moet Italiaans
wees,” later uitgevind, hy’s ’n Rus. En toe ek bo in Finland was
en ’n diens gehou het, was ek reg op die Russiese grens. Nou,
luister, wanneer mense vir julle vertel, nie dit sê van ons kosbare
broer hier nie, julle weet wat hy is, hy woon hier saam met
julle, maar almal sê vir julle, en ons hoor ’n klomp propaganda,
dat Rusland almal kommunisties is. En jy gaan daar in…
Julle moenie daardie onsin glo nie, daar’s miljoene Christene in
Rusland.Wel, weet julle wat? Rusland, daar’s net een persent van
Rusland, as geheel, wat kommunisties is. Dis regering-statistiek,
een persent. Wat Rusland nodig het, is ’n herlewing, hulle het
manne vanGod nodig om uit te staanmet iets wat eg is.

14 Toe daardie seuntjie opgewek is uit die dood, in Finland,
wat twee jaar tevore vertel is, hier, hy sou opstaan uit die dood,
toe daardie seuntjie opgewek is uit die dood…En hulle het my
geneem in…na Helsinki toe, daaronder deurgegaan. En hulle
het gehad…Ek het altyd…Enigste ouditorium waarin ek ooit
tevore was, sedertdien, wat die alfabet het, hulle het net sitplek
gehad vir omtrent, ek dink, vyf-en-twintig, dertigduisend. En
hulle sou een groep laat inkom, my met hulle laat praat, hulle
dan almal uitlaat, en ’n ander groep inbring, vars groep in.

15 Toe ek afgekom het met die—die pad, het ek paar Finse
soldaatjies opgelet. Dit was net na die oorlog wat hulle met
Rusland gehad het, en hulle het beslis gehad…baie van hulle
mans is doodgemaak. En daardie seuntjies, party van hulle so
jonk hulle het nog nooit geskeer nie, gladde-gesig, daardie ou
groot stewels aan, daardie ou groot messe en…wat aan hulle
sy hang, hulle het in die straat afgekom, en hulle sou my tussen
hulle hê.

16 Toe ek daar onder verbygegaan het, die kommunistiese
soldate, nou, ek hoef nie enigiemand se woord hiervoor te vat
nie, ek was daar, die kommunistiese soldate, toe ek verbygegaan
het, sou daar staan, met daardie Russiese saluut, trane wat teen
hulle wange afloop. Hulle het gesê: “Ons sal ’n God soos daardie
ontvang, wat die dooies kan opwek.” Dit het regdeur Rusland
gegaan.

17 Die ding daarvan is, wat Rusland kommunisties gemaak het,
is as gevolg van die swakheid van die Katolieke kerk daar, wat
al die geld geneem het van die mense en hulle niks teruggegee
het nie, en hulle nie enigsins ander lewens gelei nie en alles. Dis
wat die hele wêreld draai om kommunisties te wees. Dis reg.
Wanneer hulle iets egs sien, is hulle gereed om vorentoe te tree,
dit te ontvang.
18 Ek het Russiese soldate sy arm om ’n Christen Finse soldaat
sien sit en hom op die rug klop. Luister, broer, enigiets wat ’n
Rus en ’n Fin mekaar sal laat omhels, sal oorloë vir altyd besleg.
Christus is die antwoord vir elke probleem, maar dis, vir hulle,
moet dit eg wees.
19 Sal nooit daardie aand vergeet nie, ’n Finse dogtertjie…
Ek…Hulle het my in die slaapsaal ingeneem, en soos dit was,
en ek het nie die dingetjie geken nie. En haar foto is in die boek
daaragter. So sy het die een been omtrent vier of vyf duim korter
gehad as die ander een, sy het ’n groot skoen opgebou gehad
onder dit, sy het ’n—’n stut hier om haar gehad, en ’n band op die
punt van haar slegte voet wat oor haar skouer gegaan het, en sy
het twee krukke gehad. En sy het pas uit die dames se ruskamer
uitgekom toe ek deurgegaan het, en hierdie Finse soldaatjies wat
ingekom het.
20 Ek het opgemerk, om met hulle te probeer praat, my vinger
gewys na daardie Russe daar, hoe hulle Godheid gespekteer het.
En so toe ons binnegekom het, het hierdie vroutjie, dogtertjie,
uit die damestoilet uitgekom. Hulle het gesê: “Niemand moet
aanraak nie.”
21 Ek hou van kinders, en ek sal hulle almal in die middag kry
wanneer die broers die dienste hou, en hulle sou almal inkom, ek
sou bietjie van daardie Finse geld kry en daar uitgaan, ek het ’n
klomp kinders gehad die heelpad op-en-af in die straat, vir hulle
lekkers gekoop. Ek—ek hou van kinders.
22 En so het hierdie dogtertjie uitgeloop, sy het gedink sy het
iets verkeerd gedoen, sy het uitgeloop tot waar ek was, en sy het
gestop, en sy het haar kop laat hang, hare wat bietjie deurmekaar
was, en haar rompie verslete. Ek het later uitgevind dat sy ’n
Finse weeskindjie was; sy het geen vader of moeder gehad nie,
en so…hulle is dood in die oorlog.
23 En toe sy my gesien het, het ek ingegaan na hierdie kant, en
sy het aan daardie kant gestaan, en sy het haar koppie laat sak.
En ek het gestop, die twee soldate agter my het beduie om verder
te gaan, en hulle het alreeds,Glo Net begin sing, maar ek het net
gewag, ek het geweet daardie kind wou iets hê. En sy het weer
na my toe gekyk, haar gesiggie opgelig en gekyk, ek kon nie haar
taal praat nie, so ek het met my vinger vir haar gewys, sy het
soontoe gekom, waar ek was.

24 Wanneer sy begin het, die manier wat sy moes loop, sy sou
hierdie twee krukke uitsteek, haar skouertjie neem en daardie
voet oplig en dit vorentoe sit soos daardie, dan loop, dan haar
skouertjie oplig en daardie kreupel voet vorentoe sit. Ek het
gedink ek gaan net daardie kind dophou; dis ongelooflik om
kinders dop te hou. En ek het haar dopgehou, en sy het bly nader,
nader, nader kom.
25 Ek het net stilgestaan, en daardie soldate het net omgedraai
om te kyk. En toe sy baie naby aan my gekom het, het sy gestop,
sy het na my gekyk, en sy het haar handjie geneem en ondertoe
uitgesteek, my jas opgelig, die sak vanmy jas gesoen, dit laat sak.
Ek het haar net dopgehou, sy het opgekyk, en die trane het in
haar ogies gestaan, en sy het haar krukkies geneem, en haarself
regop gehou, en haar rompie uitgestryk, wat baie Fins is, gesê:
“Kiitos.” Dit beteken: “Dankie.”
26 Ek het na haar gekyk, en ek het gedink: “Al was ek die
grootste skynheilige in die wêreld gewees, sou God daardie kind
se geloof beantwoord.” Ek het begin omdraai, ek het haar sien
gaan toe, in ’n visioen, normaal van my af sien wegstap. Ek het
omgedraai, ek het gesê: “Liefling,” en sy het aanhou sê: “Kiitos,”
sy kon nie ’n woord hoor wat ek sê nie. Ek het gesê: “Skat, Jesus
Christus maak jou gesond.”

Sy het gesê: “Kiitos, kiitos,” en hulle hetmy aanhou stoot.
Ek het gesê: “Wel, eendag sal sy dit uitvind.”

27 Na, ek het ’n yslike groot, lang gebedsry gehad, krukke en
dinge oral opgestapel, die Here wat openbaar het die…aan die
mense en hulle uitroep deur die gehoor, my broer het gesê: “Jy het
nou genoeg gehad. Ons het, preek weer môre.” So hy het gekom
om my te kry, en ek het gesê: “Roep net ’n…net nog ’n paar
kaartjies.” En toe hy het, was die volgende een op die platvorm
daardie dogtertjie. Sy het—sy het haar krukke gehad.
28 Ek het vir Mev. Isaacson gesê, en sy sit dalk nog vandag hier,
ek het gesê: “Mev. Isaacson, sê net wat ek sê.” Ek het gesê: “Skat,
daarbuite in die saal, het Jesus jou gesond gemaak. Laat van die
predikers daardie stut van jou afhaal. Kykwat gebeur.”
29 En toe hulle soontoe gegaan het, dit afgehaal het, ek het net
vir omtrent nog ’n persoon gebid, en hier het sy gekom met albei
bene net so normaal as wat sy kon wees, haar hande op in die
lug, en God geloof. Sover ek weet, lewe die dingetjie in Finland
vandag, want…

Kinders, kinders is ongelooflik, is hulle nie? Die eenvoud
van geloof!
30 Ek het twee dogtertjies. Hulle word nou groot, en hulle
is steeds my dogtertjies. Ek het altyd ’n storietjie vertel van,
eenkeer wat ek gewag het, moeder het, dat ek moes huis toe kom.
Ek was uit in ’n diens, en die dogtertjies het wakker gebly om te

wag saam met my, vir my, liewer, en so het die klaasvakie gekom
en hulle het vaak geword, en omtrent eenuur het moeder hulle
in die bed gesit. En die vliegtuig was laat. En ek het ingekom,
ek was te moeg om te rus, soos gisteraand, ek kon glad nie eers
slaap nie, so ek het net opgestaan omtrent…gaan lê vir omtrent
twee ure, ek het opgestaan en uitgegaan in die woonkamer, in ’n
stoel gaan sit.
31 En ek het altyd ’n gelykenis daarvan gemaak. Rebekah is my
oudste dogter. Klein Sharon het huis toe gegaan na…saam met
haar moeder, jare gelede. Maar Rebekah is my oudste, sy’s vier
jaar ouer as Sarah, en Sarah was toe omtrent ’n vierjarige…
o, omtrent twee jaar oud, reken ek, en Becky was omtrent ses
jaar oud. So Becky, vir my, het die kerk verteenwoordig wat al ’n
lang tyd hier is. Sy was ’n lang-been, skraal, en Sarah is ’n klein
kleutertjie, bruin-oog, mollig.
32 En so, ek weet nie, ek neem aan julle kinders is soos myne,
die gebruikte klere; dis klere wat aangegee word. So Sarah het
Becky se pajamas gedra, en hulle was te groot vir haar. Hulle het
daardie konyn-voet pajamas gehad, julle weet, in daardie dae. En
so, was hulle heelwat te groot vir Sarah.
33 So daardie oggend, na die dag gebreek het, wel, voor jy jou
kom kry, het ek—ek ’n geluid gehoor, iemand wat omgedraai het
in die ander kamer, die kinders, en Rebekah het wakker geword,
sy het besef: “Pappa moet by die huis wees,” en sy het uit die
bed uitgekom so vinnig as wat sy kon, dit het vir Sarah wakker
gemaak, Sarah het haar probeer volg.
34 Becky kon vinniger as sy hardloop, sy het langer bene gehad.
So sy het gespring om oor my been te klim, albei arms om my
nek gegooi, en begin skree: “Pappa, Pappa.” En klein Sarah, wat
aangekom het met daardie Becky-se-lang-voet-pajamas, en sy
het gestruikel, en sywas te kort, sy kon nie byhou byBecky nie.
35 So en Becky het omgedraai, na Sarah gekyk wat aankom in
die gang, en sy het gesê: “Sarah, my suster, ek wil hê jy moet
een ding weet,” sy het gesê: “Ek was eerste hier, en ek het alles
van Pappa, en daar’s niks van hom oor vir jou nie.” Julle weet,
soos wat sommige van hulle vir ons probeer vertel, hulle dink
hulle het dit alles, julle weet. Hulle was ’n lang tyd hier, het vier
of vyfhonderd jaar gelede begin, julle weet.
36 En arme klein Sarah, haar lippie het gehang, haar klein,
bruin ogies het verkleur, sy het begin, omgedraai. Ek het eenkant
toe gekyk terwyl Becky haar kop teen my gehad het, soos hierdie,
Ek het beduie soos daardie en die ander knie uitgesteek. Hier het
sy gekom, reguit opgespring, sywas—sywas…haar bene kon nie
die vloer raak nie, sywas nie nog nie lank hierrond nie, julleweet,
so sy—sy was soort van wankelrig, en ek was bang sy sou val, so
ek het net uitgereik en albei my arms geneem en hulle om Sarah
gesit, en sy het haar koppie teenmyne gesit, soos hierdie.

37 Sy het omgedraai, daardie groot, donker oë gerol, en opgekyk
na Rebekah, en gesê: “Rebekah, my suster, ek het iets om vir jou
te sê,” sy het gese: “dit mag so wees dat jy alles van Pappa het,
maar ekwil hê jymoet weet dat Pappa alles vanmy het.”
38 So—so ek dink as ons net onsself loslaat, en die Here aanbid,
mag ons ’n bietjie wankelrig raak, solank Hy net alles van my
het, is dit al waarvoor ek omgee. As ek net myself so volledig kan
oorgee dat Hy alles van my kan hê! Ek mag miskien nie al die
besonderhede ken nie, weet hoe ommet die geloofsbelydenisse te
veg, ensovoorts soos daardie nie, maar een ding:

’nKêrel het eenkeer virmy gesê, ek het ’n opmerking gemaak,
en hy het gesê, ’n baie briljante man, en hy het gesê: “Jy ken net
nie jou Bybel nie.”
39 Ek het gesê: “Maar ek ken die Outeur baie goed.” So dis ’n…
Om Hom te ken, is Lewe. Dink julle nie so nie? Ja, meneer. Ek—
ek…As ek Hom ken, sal Hy Sy Boek aan my openbaar net soos
wat Hy wil hê ek Dit moet ken.
40 Die broers het vir my vertel, net daar, dat julle vir my ’n
offerhande opgeneem het, ek waardeer dit. Eintlik, het ek nie
daarvoor gekom nie, ek…maar ek waardeer dit. Ek versoek
altyd…As alle onkoste gedek is en alles, en hulle neem ’n
offerhande op, weet julle wat ek dan daarmee doen? Ek neem
dit self na die vreemde velde toe. En ek weet julle gee ’n
gedeelte van julle lewensmiddele, nou is dit in my hande, ek’s
nou verantwoordelik, dis van julle hande af. Maar na die beste
van my vermoë sal ek dit gebruik vir die Koninkryk van God en
die opbou van die Koninkryk.
41 Ek bid dat dit duisendvoudig terugkeer na julle. Julle het in
hierdie warm gebou gesit, julle het die diens geborg, julle—julle
het alles goed gedoen. Ek dank julle. Daar’s nie ’n…niks wat ek
kan doen behalwe om dit te sê nie: “God seën elkeen van julle.”
Ek hoop dat Hy sal, met alles wat julle nodig het in hierdie reis,
en ek’s seker Hy sal.
42 Nou, wil ek julle ’n vraag en ’n guns vra. Ek maak nou
gereed om dadelik te vertrek. Miskien my…ek het omtrent…
Ek moet na Broer Leeming toe gaan, baie van julle almal ken
hom, onder in Florida, daar by die Christen Sakemanne, ’n paar
dienste, en dan gaan ek oorsee, waar jy nie kan sit soos hierdie
nie; toordokters wat daar staan, en jou uitdaag. Alles…Jy—jy
net…Jy is nie op die slagveld hier nie, maar jy is daar.
43 En wanneer alles baie moeilik gaan en alles, kan ek dan
staatmaak op my mense, vriende, in Oregon wat vir my bid? Sal
julle dit doen? Bid net vir my, ek sal op julle staatmaak. Ek sal
altyd vir julle bid.
44 En as ek julle nooit weer sien, aan hierdie kant van die rivier
nie, sal ek julle aan die ander Kant sien met dieselfde getuienis:
“Jesus Christus dieselfde gister, vandag, en tot in ewigheid.” Ek

glo Hy is die Seun van God wat steeds red van sonde. Hy het gely
onder Pontius Pilatus, is gekruisig, het gesterf, het opgestaan op
die derde dag, en lewe vir ewig om voorspraak te maak volgens
ons belydenis; ek glo dat Hy lewe.
45 Ek wil hierdie tyd neem om die—die man, die kaptein, of
generaal, of wie dit ook al was, te bedank, wat ons hierdie mooi
gebou laat kry het. Ek waardeer dit, en vertrou dat God hierdie
eenheid, of wat dit ook al is, ryklik sal seën, wat ons hierdie laat
kry het, mag daar nie een van hulle verlore gaan nie, mag elkeen
van hulle verskyn saammet die heiliges van God op daardie dag,
my opregte gebed. Dankie, menere, en ek vertrou op God, met my
hele hart, dat alles goed sal verloop vir julle deur die lewensreis.
46 En nou, hoop ek om eendag terug te kom. As God wil, my
broers gewillig is om dit te doen, om terug te keer na die dienste
toe hier, waar ons ’n langer diens kan hou. Ek sou graag ’n tyd
wou hê waar ek in die oggend met my pastoorbroers kon praat,
en—en praat oor die dinge van die Here.
47 Dankie aan hierdie gawe dame, hier, wat die orrel gespeel
het, en die pianiste, ons dank julle, al die plekaanwysers, alles;
God wees altyd met julle.
48 Nou, vanmiddag gaan ons vir elke siek persoon bid, en wil
julle nie lank hou nie, ek het julle elke aand lank gehou. Ek sou
sê: “Vergewe my,” maar broer, suster, op een of ander manier, die
Boodskap net so eenvoudig te hou as wat ek kon, weet ek dat
daardie Saad geplant is; Dit sal voortbring in Sy seisoen. En bid
julle vir my soos ek aangaan, en ek sal altyd bid en God vra om
julle te help.
49 Ek wil een vers lees uit hierdie salige ou Bybel, vanmiddag,
vir ’n teks, nie te lank praat nie, want ek moet vir al die siekes
bid. Het julle Hom lief? Sê: “Amen.” Glo julle Hom? Sê: “Amen.”
Hoeveel het al ooit die klein Amen liedjie gehoor? O, sekerlik.
Dis goed. Dis gaaf. Ek hou daarvan, Amen, Broer Zepp sing dit
so goed.
50 Ekwil uit Johannes 14de hoofstuk en net die 8ste vers lees.

Filippus sê vir hom, Here, toon ons die Vader, en dit sal
vir ons genoeg wees.
Miskien sal ek die volgende vers lees:
Jesus het vir hom gesê, Ek is so lankal by julle, en

het…jy my nie geken nie, Filippus? hy wat my gesien
het, het die Vader gesien; en hoe sê jy…, Toon ons die
Vader?

51 Ek wil graag hierdie teks neem: Toon Ons Die Vader En Dit
Is Vir Ons Genoeg. Met ander woorde, dit beteken “tevrede stel.”
“As U vir my die Vader wys, sal ons tevrede wees.”
52 Nou, dit was die kreet van die menslike hart deur al die eeue
heen, is om vir God te sien. Job van ouds het uitgeroep: “As ek

net…” in sy nood: “As ek net geweet het waar Hy woon! As ek
aan Sy deur kon gaan klop en met Hom praat!” Elke mens wou
vir God ken en God sien. Job wou Hom sien. Moses wou weet
Wie dit was in die brandende bos, on-…toe het hy gesê: “Wys
vir my U heerlikheid.” Hy wou een of ander manifestasie sien
om te weet dit was God. En almal van ons doen dit, ons verlang
almal om iets te sien wat eg is, een of ander…iets om te bewys
dat God is.
53 En dis volgens my nederige denkwyse dat dit die Vader
behaag om Homself te toon, om Homself te manifesteer; Hy het
Sy kinders lief. Hoe ek daarvan hou om vir my kinders iets te
vertel en ’n vereiste te stel, en dan daardie kinders reg daartoe te
sien opleef, en ek hulle iets goeds kan wys.
54 Hoe ek vir my seuntjie, Joseph, vertel: “As jy nou net ’n soet
seun sal wees, en—en na Moeder sal luister, jy weet, Saterdag
wanneer ek terugkom, dan gaan ek jou vat om te gaan visvang.”

En om daardie seuntjie te sien, sy moeder sê: “Hy was net so
gehoorsaam, Bill, as wat hy konwees hierdie week.”
55 Hoe bly is ek om daardie seuntjie te gaan wys, hom te vat om
te gaan visvang, ek wil hom wys dat ek goed vir hom wil wees,
omdat hy deel is van my. Ek wil—ek wil hê hy moet wees soos wat
ek wil wees, ’n Christen. En ek hou daarvan om dit wat ek wil hê
hy moet wees, deur myself te manifesteer.
56 En God wil Homself manifesteer aan Sy kinders, maar Hy
vra net een vereiste: “As jy sal glo.” Dis al wat Hy vra, gee Sy
Woord en vra of jy Dit sal glo.
57 Nou, ek gaan praat…Nou tog, was dit nie vreemd, hier, dat
Filippus, daardie groot soldaat wat daardie groot magtige werke
van Christus gesien het, gegaan en vir Natánael gaan haal het en
hom soontoe gebring het, na die plek toe, en die manifestasie van
die Skriftuurlike bewys gesien het dat Hy die Messias was, en hy
toe gesê het: “Nou, toon U vir ons die Vader en dit sal genoeg
wees,” nie?
58 Nou, het julle die—die volgende vers opgelet, die 9de vers?
Gesê: “Ekwas so lankal by julle, Filippus, en jy kenMy nie?” Hoe
ek dink dit sal vir ons wees, vanmiddag, dat God in Sy genade
Homself soveel keer aan ons gemanifesteer het, en tog herken
ons dit nie.
59 Nou, gaan ek praat oor “Vier Maniere Om God Te Sien.”
Nou, baie mense probeer Hom ver weg plaas as iets histories,
maar kom ons kyk net na God op vier maniere. En ek dink as
God duidelik gewys kan word, sonder een sweempie twyfel, dat
God, op vier verskillende maniere, net hier staan, vanmiddag,
dit oortuigend sou wees, sou dit nie? “Vier Maniere Om God Te
Sien.” Ek gaan praat oor “God In Sy Heelal,” “God In SyWoord,”
“God In Sy Seun,” en “God In Sy Mense.” En nou, kan ek nog

’n dosyn neem, maar daardie vier dinge wil ek op rus, vir die
volgende dertig minute, as God wil.
60 Laat ons nou eerste neem: “God In Sy Heelal.” Wie het die
heelal gemaak? Daar word vir ons vertel dat dit in die ruimte
staan. Hoe kan dit so volmaak omwentel, meer volmaak as enige
instrument?
61 Ek dra ’n drie-honderd-dollar horlosie wat vir my gegee is
deur Dr. Guggenbuhl in Switserland. Hy het dit vir my gegee
omdat dit ’n alarm het, vir onderhoude ensovoorts. En dis die
Vulcain Cricket, een van die beste wat die Switsers maak, maar
tog, sal dit tyd verloor, tyd wen, dit is nie volmaak nie. Enigiets
wat die mens maak is nie volmaak nie, maar alles wat God doen,
is volmaak. Sien?
62 Let op, hoe Hy daardie wêreld net kan laat draai, die son
altyd presies, wat soveel wen, jaar na jaar, dag na dag, wat om die
ewenaar draai, rondom draai, sy wentelbaan, en alles, en daardie
sterre en dinge maak, tot hulle die verduistering van die maan
twintig jaar vooruit tot op dieminuut kan voorspel. So volmaak!
63 En wat hou dit bo? Wat is bo en onder? Hoe weet ons? Hulle
op die Suidpool is, vir ons, kyk na daardie kant toe, en sê dis bo;
en ons op die Noordpool kyk na hierdie kant toe, en dit is onder
vir die Suidpool. Wattter een is reg?
64 Hoe volmaak dryf dit! Tol enigiets in die lug en kyk of dit
twee omwentelings daar staan sonder om uit sy wentelbaan te
beweeg. Maar God hou, volmaak, die hele heelal in Sy beheer.
Ons glo dit, dat God dit doen. Geen ander krag, niks anders kan
dit doen behalwe God, God alleen nie.
65 Enhet julle al ooit hier uitgegaan na die see toe, daardie groot
kwaai see dopgehou, daardie groot wit golwe wat so kwaai daar
inbreek? Julle weet, amper vier-vyfdes van die aarde is bedek
met water, en op ’n tyd het dit die hele aarde bedek. Hoe graag
sou dit nie daar verby wou gaan as dit kon nie, maar julle let op,
dit kom net so ver. Hoekom?God het ’n waghondwat dit dophou,
dis die maan.
66 Diemaan beheer, God het dit daar gestel om die see te beheer.
As daardiemaan ooit ’n paar duim uit sywentelbaan sou beweeg,
sou die hele wêreld bedek word met water, binne net ’n oomblik.
Kykwanneer hy sy kop draai na wat die ander kant van die aarde
is, in die aand wanneer, of, die oggende, ensovoorts, hoe die gety
uitgaan, en hier kom dit weer kwaai in, maar die waghond daar
sê: “Dit is jou grense; bly net daar.” En tog is daar genoeg water
daarbuite, met die kromming van die aarde, om regoor die hele
ding te spoel; maar God het ’n beheer. Amen. O: “Hoe groot is
U, hoe groot is U!” Hoe Hy dit doen, hoe Hy…Dis bokant ons
vermoë. Hoe ons ure daarop kan spandeer!
67 Kom ons gaan af na iets anders. Kom ons hou die blomme
dop, hoe hulle lewe, sterwe, weer opstaan. Hoe jy jou gras kan

neem in die wintertyd, en ’n betonblad daaroor kan gooi. Waar is
die meeste gras die volgende somer? Reg rondom die rand van die
paadjie. Waarom is dit? Dis daardie lewe wat…jy onder daardie
beton begrawe het. Maar wanneer daardie botanie-beheerder,
son, s-o-n, begin skyn, kan jy nie daardie lewe wegsteek nie. Dit
sal reguit uitkom, en sy pad uitwurm, en sy kop reguit opsteek,
tot heerlikheid van God. Dit reg?
68 Jy kan nie lewe verberg nie. Maak nie saak…Jy kan jou in
die see begrawe, jy kan…waar jy ook al is, jy gaan in elk geval
antwoord, wanneer die S-e-u-n kom, die Seun van God, sal alle
Ewige Lewe saam met Hom opstaan, want Hy het Ewige Lewe,
en gee Dit aan hulle wie Hy wil.
69 En nou, let op hoe God in die blom lewe, hoe Hy lewe in die
blare aan die boom, hoe hulle sal afval, afgaan, die sap sal, in
die wortel in, een of ander Intelligensie wat dit beheer, afgaan in
die wortel omweg te kruip deur die winter, weer terugkom in die
lente, vrugte voortbring, ensovoorts. Hoe doen dit dit? Dis meer
as wat ek kan begryp. Wat…Daar moet ’n Intelligensie wees,
iewers, wat dit beheer; dit kan dit nie self doen nie.
70 Daar’s niks wat vir daardie perskeboom sal sê, daar buite,
of, vir daardie peerboom: “Sê, dit raak nou winter,” omtrent om-
en-by die middel van Augustus nie: “al julle blare, val sommer
gou daar af. Lewe, spring af in die wortels en kruip weg, as julle
dit nie doen nie, sal julle sterf.” Dit weet nie self om dit te doen
nie. Dis een of ander Intelligensie wat dit beheer, die hoogste
Intelligensie wat daar is, God.
71 Wel, as God vir ’n blaar kan sê, vir die lewe van daardie blaar,
om dit te verlaat en daar af te gaan en daar te bly, of vir die lewe
om uit die boonste deel van die boom uit te kom en in die wortels
af te gaan, kan Hy nie die verborgenhede van die harte van die
mense aan Sy diensknegte ook openbaar nie? die intelligensie van
God? Wel, die hele ding is gemaak van intelligensie, God is die
super Intelligensie.

Kyk na die eende, die—die diere, hoe hulle almal deur God
beheer word.
72 Onlangs, was ek enmy seun by ’n byeenkoms in Bombaai. Toe
ons daar gekom het, het ek die koerant gelees, dis ’n tweetalige
land, en so dit het dit in Engels gehad, en dit het gesê: “Ek reken
die aardbewings is verby.”
73 ’n Paar dae vantevore…Julle weet, Indië is nie soos ons land
nie. Ons het goeie draadheinings, hulle tel klippe op en maak
hulle heinings, en hulle bou hulle torings ensovoorts. Dis baie
warm, naby die—die sones daar, julle weet, en die ewenaar. So
die—die skape en die beeste, kom in die middag, en kom staan
rondom hierdie mure, en hulle kom in die—die skaduwee in, en
die voëltjies bou hulle neste in die mure.

74 En eendag het iets gebeur, al die voëltjies het weggevlieg,
niemand het geweet hoekom nie, weggekom van daardie mure
af, uitgegaan, nie geweet waarnatoe hulle gegaan het nie, iewers
in die bome gaan sit. Hulle wou nie terugkomna hulle nes toe nie,
en die beeste wou nie inkom nie.
75 Almal het gesê: “Wat’s fout?” Daardie beeste, daardie skape,
wat daarbuite gestaan het, wat teenmekaar geleun het in daardie
warm son, ver buite in die middel van die veld, hulle wou nie
inkom nie; hulle het gewonder hoekom.
76 En die volgende dag, het dit dieselfde ding gedoen, en die
derde dag het hulle dieselfde ding gedoen. Toe het ’n aardbewing
die plek uitmekaar uit geskud, die mure het geval. Die beeste
en skape daaronder gestaan het, sou hulle gesterf het, die klein
voëltjies sou vergruis geword het. Die volgende dag het niks
gebeur nie, en toe op die vyfde dag, toe het die klein voëltjies en
dingeweer begin terugkom; die aardbewingwas verby.
77 Kan julle nie sien nie, dis dieselfde God wat hulle in die ark
kon inlei, in die dae van Noag, is dieselfde God Wat hulle kan
verwyder van gevaar. Wel, as God, deur die instink wat Hy vir ’n
voël gee om te weet omweg te vlug van vallende mure af, hoeveel
te meer behoort ons weg te vlug van hierdie groot, hoë kerklike
mure, wat sal vergruis, deur die inspirasie van die Heilige Gees!
Kom weg, gaan vinnig na God toe. Moenie julle naam op ’n boek
sit nie, wordwedergebore, gevul met die Heilige Gees.

God in die natuur. God het daardie klein voëltjie die natuur
gegee; hy glo daarin, hy—hy vertrou daarop.
78 Hier, nie lank gelede nie, was ek bo in Kanada, daarbo op
’n dam, en hoe hulle, rondgedraai het op daardie dam. Hulle sal
nou daar wees. Binne nog ’n, as die Here wil, binne omtrent nog
’n maand gaan ek op ’n jagtog soontoe. Daardie klein…Eende
kom uit die suide uit, ver onder in Louisiana, Alabama, Texas,
die rysvelde, en hulle vlieg die al die pad tot in Kanada, en hulle
kry hulle klein eendjies daarbo in daardie vleie, moerasse, of—
of mere.
79 Nou, hier’s ’n klein mannetjie eend, hy is net daar op daardie
meer gebore, daardie lente gebore, hy was nog nooit van daardie
meer af nie, dis al wat hy ken, net daar gebore. Maar een nag
sal daar ’n—’n wit bedekking oor daardie berg daarbo kom, daar
sal sneeu daardie berg tref, daardie koue wind sal aftrek deur
daardie vallei.
80 Daardie klein mannetjie eend sal reg daar uitgaan in die
middel van daardie dam, daardie trompettertjie opsteek in die
lug, en vier of vyf keer trompetter, en elke eend op daardie dam
sal reguit na hom toe kom. Hoekom? Hy sal reguit van daardie
dam af opstyg, sonder ’n kompas of enigiets anders, net so reguit
na Texas toe as wat hy kan gaan, na die rysvelde toe. As hy
enigsins langer bly, sal dit vries, sal hulle sterf.

81 Hy was nog nooit af van daar af nie. Hoe weet hy waarheen
om te gaan? Hy vertrou in die God-gegewe instink. En as ’n eend
genoeg verstand het om weg te kom van gevaar en koudheid af,
hoeveel behoort die Kerk, deur die krag van die Heilige Gees
en die opstanding van Christus, weg te kom van ’n sterwende
geloofsbelydnis af! Sien wat ek bedoel? Instink.

Eenkeer het ek geploeg, ek en pappa, die perde het aanhou
snork, en ek het gesê: “Pa, wat is fout? Is daar dalk ’n prêriewolf
daaragter?”

Hy het gesê: “Nee, seun, daar’s ’n storm oppad.”
Ek het gesê: “’n Storm?” Ek was op ’n ou ryploeg, baie van

julle weet wat hulle is, gesê: “’n Storm?” Ek het gesê: “Sonder ’n
wolk nêrens?”
82 Hy het gesê…Hy het gestop, sal nooit die ou kêrel vergeet
nie, sy rooi sakdoek uitgehaal, en die sweet van sy voorkop
afgevee, hy het gesê: “Billy, jy het baie om te leer, Seun.” Hy het
gesê: “Jy sien, die Almagtige het vir daardie perd ’n instink gegee
sodat hy veiligheid kan bereik.” Gesê: “Daar’s ’n storm oppad,
iewers, en hulle kan daardie storm ruik.”
83 Ek het gedink: “Pappa, ek…” Ek het gesê: “Goed.” En ek
het nie meer as nog twee rondtes geploeg voor ek skaars die—die
perde gou genoeg kon uitkry, weerlig, donderweer, en alles, en
hierwas die storm.Hulle het dit opgelet voor dit daar gekomhet.
84 En as God vir ’n perd kan gee (Praat van perde-verstand!),
vir ’n perd instink en genoeg intelligensie kan gee om te weet hoe
om homself teen gevaar te beskerm, hoeveel te meer behoort ons,
deur die inspirasie van die Heilige Gees, te vlug na veiligheid
wanneer ons ’n tyd soos hierdie sien aanbreek! Ja. “Toon ons die
Vader, dit is vir ons genoeg.” O, goeiste, hoe ek daarop kan bly!
85 Jy kan ’n ou sogvark neem, en sy het haar doppe oorkant
aan die noordekant van die heuwel, en jy lees die kommentator,
uh, nuuskommentator, op die radio of in die koerant, sê: “Môre
gaan ’n lekker, mooiweersdag wees,” daardie ou sog vat daardie
doppe van daardie noordekant van die heuwel af weg, om na die
suidekant van die heuwel toe, jy kan maar kyk, sy weet meer
daarvan as al die koerante en kommentare in die wêreld, jy sal
sien dit word koud.
86 Jy kan kyk as jy gaan konyne jag, en sien hulle gaan diep
onder die takke, en sulke goed in, en ’n skuilplek kry, en agter
in die gate sit, en die kommentator sê: “Dit gaan mooiweer
wees,”moenie dit glo nie. Daardie konynweetmeer daarvan as al
daardie kêrels saam. Hy vertrou ’n God-gegewe instink, dis God
wat ’n weg maak vir Sy skepping. En hoeveel hoër is ’n skepping
van ’n mens as ’n skepping van ’n dier! Hoeveel te meer is die
Heilige Gees vir die Kerk, as wat die instink vir ’n eend, of ’n
perd, of enigiets, souwees! Ek kon twee ure daarop neem.

87 Nog een ding waarby ek wil uitkom. Dis waar ek God die
eerste keer gevind het, dit was my eerste Bybel, om te sien dat
daar Iets moes wees om hierdie dinge te doen. God is in Sy heelal.
Ek hou so baie van sonsondergange, om te staan en kyk hoe die
son ondergaan en huil, sien dit opkom, en huil; ek hou daarvan.
88 Ek het ’n opmerking gemaak, gisteraand, dat ek ’n jagter is.
Ek hou van jag, ek het gejag vandat ek ’n klein seuntjie was.
Ek het oor die wêreld gejag: Afrika, Indië, en oral. Baie van julle
weet van Bud Branham in die Reën Pas Losieshuis in Anchorage,
Alaska, sestien vliegtuie wat invlieg, dis my neef. Kom uit ’n
familie van jagters en ons is lief daarvoor, dis reg in ons; ons
hou daarvan om te jag.
89 En ek het altyd opgegaan na Colorado, waar ek beeste
aangejaag het daarbo, vir ’n lang tyd, op ’n plaas. En daar,
daardie veetroppe in en uitgebring, Mnr. Jeverez…Mag dalk net
hier sit vanmiddag, hywoon nou net hier reg oorkant in Idaho.
90 En so ek en hy het altyd saam daarnatoe gegaan en gejag,
elande gejag; ek hou daarvan om hulle te jag. Ons het omtrent
tagtig in ’n trop gehad daaragter, ons het net gevat wat…
een elke jaar, vir wat ons nodig gehad het, en die trop het
groot geword. So daarom, het Mnr. Jeverez, ’n regte man
van die woude, hy het geweet hoe om te jag, hy het al die
besonderhede geken.
91 Ek het gehelp om die beeste sout te gee, en hulle daar in te
jaag, en hulle bymekaar te maak, ensovoorts. Ek het elke faset
daar oorkant op dieKontinentale Skeiding geken, soos jy omkom
waar jy oor Berthoud Pas gaan, afgaan, en dan oor Konyn Oor
Pas gaan. Die Kontinentale Skeiding kom in ’n panorama in,
die Troublesomerivier vloei af in hierdie rigting, en die Hereford
Vereniging bewei hierdie vallei, en daar’s ’n oos enwesvurk.
92 Ons sou opgaan met die oosvurk, ons perde vasmaak, en
uitmekaargaan, en reguit afkom met die wesvurk, myle en myle
en myle weg, mekaar miskien vir ’n paar dae nie sien nie, besig
om te jag.
93 Een jaar het ek daarbo gejag. Ek het ver opgegaan, net
so hoog as wat ek kon klim, in die aand daar gesit, wanneer
die son ondergaan. En, o, goeiste, jy praat van God! Ek was
eendag daarbo, dit was droog, die elande het nog nie afgekom
nie, nie genoeg sneeu en goed om hulle af te bring nie. Hulle is
wilde diere, hulle bly hoog, want hulle wil nie onder naby die
beskawing wees nie. Dit verg sneeu en goed om hulle partymaal
ondertoe te dryf.
94 Toe, toe…Ek het daarbo rondgeloop, en kyk, en ek het my
perd daar ver onder vasgemaak daardie oggend, ver opgegaan
waar die woud begin, ’n groot sirkel gemaak, afgekom nawat ons
Verlore Afgrond noem, en af in daardie rigting. Geen groentjie
gaan daar in nie, wel, dis te ver vir hom.

95 So ver daar agter in, het ek geloop, en ek het my geweer
gehad, en ek het daarlangs geloop, en daar het ’n—’n storm
opgekom. Julle weet hoe dit hoog in die berge is, dit sal storm,
en dan sneeu, en dan wegsmelt, en die wind sal waai, en die son
sal skyn. Allerhande weer in Oktober daarbo, die verander die
heeltyd. So dit het nie genoeg sneeu gehad om hulle ondertoe te
dryf nie, so ek was naby waar die woud begin.
96 En ek het in ’n oopte ingekom, waar ’n oorkaan die bome
verstrengel en dit bymekaar gewaai het. En ek het hierdeur
geklim, en daar het ’n groot, swaar storm gekom, en gereën, en
ek het agter ’n boom ingegaan, en ek het so gestaan, tot die storm
verby was. En ek het daar gestaan, amper aan die slaap geraak.
Die windewat gewaai het en dinge en jy konGod hoor praat deur
die geruis van daardie denne. Ek het gedink: “O God, hoe groot
is U!” En na die storm verby was, het ek ’n rukkie daar gestaan,
soort van lomerig, ek het twee of drie keer amper omgeval, ’n
bietjie nat geword.
97 So ek het…Was ’n baie sterk wind en ek het agter uitgestap,
ek het gedink: “PrysGod. Hoewonderlik is dit omhierbo tewees,
om alleen te wees met God, dis nou twee dae wat ek nog niemand
hier gesien het nie.” So…Honderd…Jy’s in elk geval veertig
myl weg van ’n treinspoor af. Jy’s baie ver weg van motors, geen
petrol, sigarette, alle stink aanganery vanwat beskawing genoem
word nie. Ek het gedink: “Dis wonderlik omhier te staan.”
98 Ek het die son sien ondergaan, hier oorkant, in Oregon,
oorkant aan daardie kant, en daar Sy yslike groot, mooi oog wat
daardeur ondergaan, en ek het gedink: “Dis reg. Sy oog is op die
mossie, en ek weet Hy kyk na my.” Jy kan God enige plek sien,
as jy net sal rondkyk, Hy’s reg rondom jou, oral; Hy’s in blomme,
die natuur, oral. Ek het Hom daar gesien.
99 Toe het ek gekyk, en ek het ’n ou prêriewolf daar bo-op die
heuwel hoor roep, sy maat het hom van onder af geantwoord.
Nou, julle praat van die diepte wat uitroep na die diepte, daardie
geroep van die prêriewolf of woudwolf te hoor, dit steek net my
siel aan die brand. Ek hoor hom daar oorkant, wat skree, hy
het sy maat verloor, en sy het hom geantwoord, van daar ver
onder af.

En ek het gedink: “O God, ek het ook ’n Maat; ek sal roep en
Hy sal my eendag antwoord.” Ek het daar gestaan, ek het gedink:
“God, daar is U.”
100 Ek het die trompetter hier oorkant gehoor, die elandtrop wat
ek probeer inhaal het. Groot ou ram het daardie lang fluit gegee,
trompetter, soos daardie.Wat…Die storm het die trop bo geskei,
en hy het sy trop verloor, en hy het na hulle geroep. Ek het gedink:
“O God, U woon hierbo, dis reg, hier is U.” Daar was Hy in die
elandtrop, daarwas Hy in die roep van die wolf.

101 Toe het ek gekyk, en daar waar die son uitgekom het, en
die immergroen bome gevries het, daardie koue wind, daar was
’n reënboog oor die afgrond, ek het gesê: “Daar is Hy in die
reënboog. Amen. Daar is Hy. Daar’s die verbond, Hy sal dit nooit
weer met water vernietig nie, Hy het dit belowe.”
102 En ’n reënboog is ook, Openbaring 1, was oor die Seun van
God, en oor die Kerk, die sewe goue kandelare, was daar ’n
reënboog. “Hy het in Sy voorkoms gelyk soos die steen jaspis en
sardius. Die Eerste en die Laaste. Hy wat was, wat is en sal kom.”
O, my, my, goeiste! Oral waar jy kyk, kan jy God sien as jy net
jou oë sal oopmaak. Kyk rond, Hy’s oral.
103 Ek het daar gestaan, en meteens het ’n ou denne-
eekhorinkie…Hoeveel van julle Oregonmense weet wat hulle
is? Hy’s die bloubaadjie polisieman van die woude, maar
baie geraas en geen eekhoring nie. Hy het daar opgespring
en gegaan: “Babbel, babbel, babbel, babbel. Babbel, babbel,
babbel, babbel.”
104 En ek het gedink: “Wat makeer jy, kêreltjie? Ek gaan jou nie
seermaak nie.” So toe die reënboog waarna ek weer gekyk het,
het ek gesê: “Prys God,” en om en om die boom het ek gegaan
net so vinnig as wat ek kon gaan, en geskree, en hy het net na my
gekyk, en net “Babbel, babbel, babbel.”
105 Ek het gedink. “Het ek jou ontstel? Ek aanbid jou Skepper.
Hou jy nie daarvan nie? Laat ek jou weer wys hoe dit gedoen
word,” en ek het weer om die boom gegaan. As…Hulle sou
gedink het hulle het iemand daarbuite uit die kranksinnige
inrigting uit gehad, reken ek, as iemand sou…Ek het nie
omgegee nie, ek het God aanbid. Ek het Hom gesien, ek het Hom
oral gehoor. Jy kan Hom sien as jy net sal rondkyk, Hy is ’n
werlikheid.
106 En ek was om en om daardie boom net so vinnig as wat ek
kon gaan, en het God geprys, en my hande in die lug gegooi, en
geskree: “Halleluja!” my voete op die grond gestamp om en om
die boom het ekweer gegaan, soos ’n kranksinnige persoon, maar
ek het gehad ’n…’n klomp stoom afgeblaas, ek het ’n lekker
tyd gehad.
107 Ek het gedink: “‘O, dis goed om hier te wees, Kom ons bou
drie tabernakels.’ Kom ons bly net hierbo, ’n wonderlike plek om
in die Teenwoordigheid vanGod, in Sy heelal, te wees.” HouHom
dop in Sy heelal, Sy sonsondergang, Sy reënboog, die roep van die
eland, hier, oral, daar is God.
108 En ek het gedink: “Jou klein niksnuts, waarom het jy my
onderbreek om my God te aanbid?” Ek het hom op hierdie
stomp sien sit, waar…plek waar die boom omgewaai het, en
gaan: “Babbel, babbel, babbel,” stertjie opgetrek onder hom soos
daardie: “Babbel, babbel, babbel, babbel.”

109 Ek het gedink: “Wat is fout met jou? Dink jy—jy ek tree
snaaks op?” Maar hy, ek het hom opgelet, hy het sy koppie laat
sak, sy oë het uitgepeul, om onder daardie takke in te kyk.
110 Hy het glad nie op my geskree nie, die wind het ’n
arend afgewaai daarin, een…yslike groot ou bruin arende in
Colorado. En hy was…Daardie arend sou hom optel julle weet,
so hy—hy was bang vir daardie arend, hy was nie…geen aandag
aanmy gegee nie, maar hywas bang vir daardie arend.
111 Daardie groot arend het daar opgespring, en ek het gedink:
“Goeiste! Nou sien ek U daarbuite, God, ek sien U, hoor U
daaronder in die aanhoor van die roep, sien U oral rond, sien U in
die lug, sien U in die reënboog, sien U oral. Maar nou, wonder of
U in daardie arend kan wees?” Waarvoor het Hy my aanbidding
onderbreek?
112 En ek het daardie arend vir ’n rukkie dopgehou. Ek het
gedink…Nou, ek het sy groot, grys oë na my sien kyk, en hy het
oorkant na daardie ou denne-eekhorinkie toe gekyk, toe na my
gekyk. En ek het hom bewonder, want hy was dapper, hy was nie
bang nie. Ek haat ’n lafaard. Ek haat iemand wat…haat nie die
persoon nie, maar die gesindheid dat hulle in die kerk kan staan
en skree soos die res van hulle en buitentoe gaan en wanneer die
ware konfrontasie kom, is jy skaam om te sê jy’s Pinkster, jy’s
skaam om te erken jy is genees deurGoddelike genesing.
113 O! God kan nie so-iets gebruik nie, Hy wil soldate hê, Hy
wil iemand hê, kan sê soos Paulus: “Volgens die weg wat hulle ’n
sekte noem, so dien ek dieGod van ons vaders.”Hywil soldate hê,
ruggraat, nie wensbeen nie; Hy wil iemand hê wat genoeg durf
en genoeg gees het om op te staan.
114 Ek het gesê: “Ja, ek sien vir God in daardie arend, hy’s nie
bevrees nie, hy’s glad nie bang nie.” Ek het gedink: “Ek sal net
sien hoe bang hy is.” Ek het gesê: “Sê, kêrel, jy weet ek kan jou
skiet?” Toe my stem opgeklink het, het hy baie goed na my gekyk
en daardie groot oë gerol.
115 Ek het begin sien hoe hy daardie groot vere voel, julle weet,
met sy…hulle reg trek, ek het gedink: “Daar het jy dit. Daar het
jy dit. God het vir hom twee vlerke gegee om uit die moeilikheid
te kom, weg te kom van gevaar af, en hy vertrou daardie vlerke,
sy God-gewe ontsnapping.” Hy het gevoel daardie vlerke was in
’n baie goeie werkende toestand. Goed.
116 Iemand het eenkeer vir my gesê: “Broer Branham, is jy nie
bang jymaak ’n fout daarbo nie? Is jy nie bang iets gebeur daarbo
nie?” O, nee, solank alles in werkende toestand is, sien, is dit alles
reg. Moenie bekommerd wees nie, Hy is die Een wat die belofte
gegee het.
117 Hierdie ou arend, wat met sy vlerke gespeel het, wat hulle op
en af laat sak het soos daardie, ek het gedink: “O, ja, daar het jy
dit.” En ek het my hand uitgesteek om my geweer te kry, hy het

gespring, en so na my gekyk, en sy oog reg op my gehou. Nou, hy
het geweet, deur sy vermoë, dat hy daardie vlerke kon neem en in
daardie bome kon wees voor ek my visier op hom kon rig. Hy het
dit geweet, en hy het dit vertrou, so hywas nie bang nie.
118 Waarom moet ons bang wees? Maak nie saak wat kom nie.
God het vir ons die Heilige Gees gegee: “Kyk, Ek is altyd met
julle, selfs tot aan die einde van die wêreld.” Waarvoor is ons
bang? God het jou geroep voor die grondlegging van die wêreld,
jou naam op die Lam se Boek van die Lewe geplaas. Die Lam is
geslag voor die grondlegging van die wêreld, jou naam is op die
Boek geplaas voor die grondlegging van die wêreld, die Bybel
het so gesê.
119 Bybel het gesê die antichris, in die laaste dae, sou almal
mislei wat op die aarde gewoon het, wie se name nie geskryf was
in die Lam se Boek van die Lewe voor die grondlegging van die
wêreld nie, nie die laaste herlewing nie, maar die grondlegging
van die wêreld. Daar het julle dit. So jy weet jy lewe bokant,
jy’s in iets, jy het die Heilige Gees ontvang. Waarvoor is jy bang?
Amen. God in Sy heelal; ek glo dit, en julle?
120 Ek het daardie kêrel vir ’n paar minute daar dopgehou,
daardie klein grond-eekhoring wat daar gesit het, wat gaan,
of, klein grond-…Dis wat ons hulle noem, my die huis, hulle
is klein, eintlik, ’n klein denne-eekhorinkie, hy het gegaan:
“Babbel, babbel, babbel. Babbel, babbel, babbel.”
121 Daardie arend het genoeg daarvan gehad, hy wou net nie
meermet hom lol nie, so hy het net ’n yslike groot sprong gemaak,
soos dit, sy vlerke omtrent twee keer geklap, en hy was bo die
bome; hy het net sy vlerke gestel, hy het nie meer geklap nie, hy
het net sy vlerke gestel. En elke keer wat die wind sou inkom,
sou hy hoër styg. Die wind sou inkom, hy sou hoër styg, sonder
om ’n veer beweeg, hy het net geweet hoe om sy vlerke te stel. Ek
het hom dopgehou, ek het my geweer laat sak, ek het na hom
gekyk, hy het kleiner, kleiner geraak, tot hy heeltemal uit sig
verdwyn het.
122 Ek het gedink: “O God, dis reg, dis reg. Dis nie aansluit by
hierdie een, en jou papiere neem van hierdie een af hiernatoe,
hierby aansluit, hierby aansluit, daarby aansluit, deur een
gebedsry hardloop nie; Oral deurkom, gaan jy deur syne, en gaan
deur ’n ander een, gaan deur ’n ander een nie. Dis nie dit nie.”
123 Dis net om te weet hoe om jou vlerke van geloof te stel
in die krag van Sy opstanding. En wanneer die Heilige Gees
inkom, ry op bokant dit, ry bokant daardie grond-eekhoring wat
daar sit: “Dae van wonderwerke is verby. Glad nie so-iets oos
Goddelike genesing nie,” daardie aardsgebonde skepsel. Ons is
arende. Halleluja! Die Heilige Gees kom in, en ons ry uit die pad
van gevaar uit, so ver dat dit net word asof ons dit glad nie meer
hoor nie.

124 “Dae van wonderwerke is verby. Glad nie so-iets soos
Goddelike genesing nie. Dis verstandstelepatie. Daar’s iets
verkeerd. Ons kerk sou hierdie doen. Ons het die grootste een.
Ons is die grootste organis-…”Ry net aan tot bo dit.
125 Stel net jou vlerke en sê: “Jesus Christus, ek het U lief, ek
vertrou U,” hou nou hierdie salige ou twee-vlerk Boek hier en
vlieg net weg, halleluja, want Hy is dieselfde gister, vandag, en
tot in ewigheid. Amen.
126 God in Sy heelal! Glo julle dat Hy in Sy heelal is? SienHom in
Sy voëls, sien Hom oral. Ons sal baie vinnig daardie onderwerp
moet verlaat om by die res van hulle uit te kom; ons sal heel
middag bly op “God In Sy Heelal.”
127 Nou, laat ons sien “God In Sy Woord.” Hoeveel glo dat God
in Sy heelal is? Steek jou hand op. Goed. Julle glo nou dat God in
Sy heelal is. Nou, kom ons vat vir “God In SyWoord.”
128 Nou, die Bybel het gesê, Jesus het gesê, dat dieWoord ’n Saad
is wat ’n saaier gesaai het. Dit reg? Nou, julle mense, hier in
Oregon, wanneer julle julle oeste saai, wat doen dit? Julle hoef
nie elke oggend uit te gaan, dit op te grawe nie. As jy saai…
as jy ’n mielie-oes plant, en elke oggend uitgaan en dit opgrawe,
daarna kyk, sê: “Wel, is dit besig…? Ek sien nie enigiets wat
aangaan nie,” sal dit nooit groei nie. Jy kan nie—jy kan dit nie
opgrawe nie, jy moet dit aan die grond toevertrou, dis die plek
daarvoor; elke keer wat jy dit opgrawe, vertraag jy dit.
129 Luister na my, ek gaan iets groots sê. Elke keer wat jy na
jou simptome kyk, vertraag jy jou genesing. Moet dit nie weer
opgrawe nie, dis toevertrou aan Hom wat belowe het om te
genees, Hy wat die res van hulle genees.
130 Wanneer jy deur die gebedsry gaan en daar word hande op
jou gelê, het die Bybel gesê: “Die gebed van geloof sal die siekes
red,” moenie sê: “Wel, kom ons kyk of ek enigsins beter voel, my
hart enigsins beter is, my hande…” moet dit nie doen nie, jy
vertraag dit, vertrou dit toe aan die grond, want dis ’n saad.
131 Wat doen ’n saad? Kyk na ’n klein—kyk na ’n klein—klein
appelboom hierbuite. Julle mense kweek baie appels. Kyk, ’n
appelboompie wanneer dit niks meer as, soos ons dit in die ooste
noem, ’n “sprietjie” is nie, ’n boompie van omtrent so. Weet julle
dat elke appel, wat ooit aan daardie boom sal wees net dan
daarin is? As dit nie is nie, waar het dit vandaan gekom? Waar
het dit vandaan gekom? En daardie appelboom wat het…vir
jou honderde pluksels appels gaan voortbring, waar kom hulle
vandaan?
132 Wanneer jy daardie plantjie uitplant, omtrent soos dit, direk
van ’n appelpit af, en dit daarbuite plant, en elke appel wat ooit
daaraan sal wees, het dit dan daarin, potensieel, elke honderd-
pluksel appels wat jy daarvanaf sal kry, dis nie ’n halfduim hoog

nie. Amen. Daar het Julle dit. Waar kom dit vandaan? Dis dan al
in die appel.
133 En wanneer jy geplant is in Sy dood, begrafnis, en
opstanding, geplant in Christus, en ontvang Sy Heilige Gees-
Lewe in jou, is alles wat jy nodig het vir die hele pad, net daar
binne-in jou, want jyword die Saad. Sien dit? God in SyWoord.
134 Nou, wat moet ’n boom doen? Wanneer jy dit plant, is die
enigste ding wat jy moet doen om dit water te gee, en dan moet
dit drink; die blare is daarin, die appels is daarin, die…alles
is reg in die boom, maar dit moet drink, dit moet meer as sy
porsie drink. En soos dit drink, stoot dit uit, stoot blare uit, stoot
bloeisels uit, stoot appels uit; maar dit moet aanhou drink, drink,
drink, om te kan uitstoot.
135 En wanneer ons ’n belofte van God neem, dit in ons hart laat
val, ons dit aanhou water gee met geloof, en dit hou aan uitstoot,
uitstoot. Halleluja!Wanneer Christus in ’n hart geplantword, die
Heilige Gees, enigste ding wat ons doen is om hierdie Woord van
God in te drink, en Dit stoot verlossing uit, Dit stoot Goddelike
genesing uit, Dit stoot heerlikheid uit, Dit stoot uit. Alles wat
ons nodig het, is reg binne-in ons wanneer ons in Christus Jesus
geplant is.
136 Hier’s my verklaring van Hom, as die Water: Hy is die
onuitputlike Fontein van die Lewe. Jy sal Hom nooit te veel vra
nie. Jy kan Hom nooit vir te groot dinge vra nie, Hy verheug
Hom daarin dat jy Hom vir groot dinge glo, jy kan dit nooit
oordoen nie.
137 Kan jy jou ’n klein vissie voorstel omtrent ’n halfduim lank,
daar ver buite in die middel van daardie oseaan, wat sê: “Nou,
wag ’n bietjie, ek beter hieroor dink, ek beter baie spaarsamig
drink van hierdie water, want dit kan dalk nog hierdie jaar
opraak.” Wel, as jy dit kan verstaan, probeer dan die fontein van
God se goedheid aan jou uitput.
138 Kan julle julle net voorstel dat ’n muisie van omtrent ’n half-
duim lank, onder die groot skure van—van—van Egipte, wat sê:
“Ek sal net een korrel ’n dag vreet, ek beter myself beperk tot
een korrel ’n dag, want dit mag dat net opraak voor die nuwe oes
inkom.” O, goeiste.Wat doen hy? Hy ontneem homself.
139 Dis presies wat fout is met die kerk vandag, deur
kerkgeloofsbelydenisse en leerstellings in te neem, en uit hulle te
probeer uitsuig, in plaas daarvan om dieWoord vanGod te neem,
en die volheid van die doop van die Heilige Gees en die dinge van
God te geniet. Hoekom? Sy Woord is ’n Saad, en hierdie Woord
bring voort van Sy soort.
140 Nou, ons het pas ’n groot herlewing gehad, wat deur die land
getrek het, dit het amper vyftien jaar aangehou. Wat het ons ge-
oes? Ons het ’n klomp nuwe lidmate ge-oes. Ja. Hoekom? Dis die
soort saad wat ons gesaai het.

141 Onthou, die reën val dikwels op die aarde om dit water te gee,
dit voor te berei, vir waarvoor dit bewerk word. En nou, onthou,
as jy ’n koringland hierbuite gehad het, en dit het gegroei, en
hulle koppies het gehang…Wanneer julle enigiets sien wat te
stewig is, is dit self-gemaak, ’n swaar, vol kop buig altyd oor. Ek
hoop julle het dit gesnap. So nou let op, nou, maar ’n onkruidjie
wat daar staan, en daar’s ’n droogte aan, mense bid vir reën. Wel,
daardie korinkie gaan: “Ha-ah, ha-ah.” Dit kan net nie—dit kan
net skaars langer aangaan, dit gaan sterf. Die onkruidjie is net
so bly omwater te kry as wat dit sou wees. God stuur die reën, en
jy weet wat? Wanneer die reën val, kom daardie korinkie regop
en sê: “Prys God!” Dit roep net die lofprysinge van God uit, want
dit herleef, en dieselfde water laat die onkruid groei, net so bly,
kan het so hard skree.
142 Nou, dis wat Jesus gesê het in, as julle dit wil lees, Hebreërs
die 6de hoofstuk. Ek het nie tyd om daarop in te gaan nie, want
dit gaan verby vir ons: “Die reën komdikwels op die aarde.” Jesus
het gesê: “Die reën val op regverdige en onregverdige.”
143 Ons kan mense sien skree, in tale praat, dans in die Gees,
alles soos dit, dit beteken, nog nie, dat hulle dit het nie. O, nee.
Ek het baie van hulle dit sien doen en dit nog nie hê nie, maar:
“Aan hulle vrugte sal julle hulle ken,” vrugte, die Heilige Gees,
God seWoord glo, en God seWoordmanifesteer.
144 Dit lei ons na die volgende gedagte: “God In Sy Seun.” Glo
julle God is in Sy Woord? Hoe ons kon…Hier oorkant het ek
’n dosyn Skrifte hier uitgeskryf oor hoe God deur Abraham
gemanifesteer het, deur verskillendes soos daardie, bewys het
dat Hy was. Maar as ons nie…Hoeveel glo dat God in Sy Woord
is? In der waarheid, is Hy die Woord.
145 Nou: “God In Sy Seun.”Glo julle Godwas in Sy Seun?Hywas
die manifesta-…[Leë kol op band—Red.] …gesê: “Ondersoek
die Skrifte; want in Hulle dink julle het julle die Ewige Lewe,
Dit is Dié wat van My getuig. As Ek nie die werke van My Vader
doen nie, moet My dan nie glo nie.” Hoeveel keer het ons hierdie
week daardeur gegaan, heen-en-weer, om te wys dat Hy die
Woord was. So julle sien die natuur, Woord, Seun, dit kom almal
by dieselfde God, eintlik dieselfde God wat in die verskillende
kanale werk.
146 Jesus was God gemanifesteer in die vlees, Hy was God die
Woord. Elkeen van ons sal glo dat God in Christus was om die
wêreld met Homself te versoen. Jesus is die Seun van God, dit
is die liggaam, en God was die Gees wat in daardie tabernakel
gewoon het wat Hy vir Homself geskep het, ’n maagdelike
liggaam. God…
147 Dis waarom Hy hier gesê het: “Ek was so lank by julle en
julle het My nie geken nie? Hy wat My gesien het, het die Vader
gesien.” Met ander woorde: “Julle sien die Vader deur My werk.



22 DIE GESPROKE WOORD

God is ’n Gees; hulle wat Hom aanbid moet Hom in Gees en
waarheid aanbid.” Sien? God is ’n Gees. En hier vind ons dat
die Woord gemanifesteer word. In Een Johannes vind ons, ook
in Johannes 11, sê dit hier dat…en ook in Johannes 5:24, ons
vind baie plekke. Johannes 14, het Jesus gesê dat: “Hy wat in My
glo, die werke wat Ek doen, sal hy ook doen.” Hoekom? Dit is die
Woord wat gemanifesteer word in hulle.
148 Hier ’n tyd gelede, het ek gepreek, groot gemaak, en ’n vrou,
wat aan ’n ander kerk behoort…Ek hou nie daarvan om kerke,
denominasionele, name, te noem nie, maar hierdie vrou, sy het
aan ’n kerk behoort wat geglo het in genesing deur die denke.
Hulle glo dat die—dat die duiwel ’n gedagte is, en God ’n gedagte
is, en jou—jou gedagtes is wat dit ook al is. Hulle ontken die
Goddelikheid van Jesus Christus. In hierdie dag dat, wanneer…
Mense probeer om Jesus net ’n mens te maak.
149 Wel, Hy was meer as ’n mens! As Hy net ’n mens was, is ons
almal verlore. Hy was God, niks minder as God nie, Hy was God
gemanifesteer in die vlees, Jehova, die Vader, wat in Sy Seun
woon, wat die wêreld weermet Homself versoen het.
150 Dis die rede waarom ons opdrag gegee is deurMattheüs daar:
“Doop hulle in die Naam van die Vader, Seun, Heilige Gees.”
Wat? Nie drie Gode nie, drie manifestasies van dieselfde God.
God die Vader was ’n Vuurkolom, Dit het vlees geword en onder
ons gewoon: God die Seun. God bokant ons, God met ons, nou
dieselfde God, die Heilige Gees, in ons. Drie ampte: Vader, Seun,
enHeiligeGees. Dis dieselfdeGod, nie drie Gode nie, die eenGod
het virHomself drie ampte gemaak, driemanifestasies. Amen.

O, wat ’n—’n wêreld lewe ons in! Let op, volmaak. Nou, toe
Hy hier op aarde was…
151 Hierdie vrou het gesê: “Mnr. Branham,” sy het gesê: “Ek
geniet dit om jou te hoor preek, maar daar’s een fout wat ek met
jou vind.”

En ek het gesê: “Wat’s dit?”

Sy het gesê: “Jy spog te veel met Jesus.”
152 “O,” ek het gesê: “as dit die enigste fout is wat ek het, bedank
ek—ek jou beslis, dame, as dit al is wat jy verkeerd kan vind met
my.” Ek het gesê: “Ek hoop God is so wanneer ek kom om Hom
te ontmoet, en net vind dat, net om te veel te spog met Sy Seun,
die enigste fout is wat ek gehad het.”

En sy het gesê: “Wel, jy het gesê dat jy ’n fundamentalis was.
Jy het net volgens die Bybel gepraat en jy het niks gesit…”

Ek het gesê: “Dis presies.” Ek sê dit nogsteeds.

Sy het gesê: “As ek vir jou kan bewys, met jou eie Bybel, dat
Hy nieGoddelikwas nie…? JymaakHomaltydGoddelik.”

153 Ek het gesê: “Hy—Hy was…As Hy nie Goddelik was nie,
was Hy die grootste bedrieër wat die wêreld ooit gehad het, en is
ons almal in sonde. As Hy net ’n gewonemens was, dan kon enige
ander mens sterf, een vir die ander een. Hy kon niks minder as
God wees nie.” Reg.
154 Toe hy opgegaan het na Gólgota, daardie dag, het daardie
klein rooi kolletjies op sy kleed, hulle het almal ineengevloei, die
by van die dood wat om Hom gesteek, gezoem het: “Ek het hom
nou.” Hulle het net ’n lap om Sy gesig gedraai en Hom op die
kop geslaan, julle weet Hy kon die gedagtes onderskei. Hulle het
gesê: “Sê vir ons wie jou geslaan het en ons sal jou glo.” Hulle het
in Sy gesig gespoeg, hande vol baard uitgetrek.
155 Die duiwel het gesê: “Ek het hom nou.” En toe Hy teen die
heuwel opgegaan het, het hy gesê: “Dit kan nieGodwees nie,” het
die duiwel gesê: “dit kan nie God wees nie, Hy sou nooit enigiets
soos dit kon verduur nie.”
156 En ek kan Hom sien soos Hy opgaan, Sy klein swak
liggaampie wat so geval het, soos hy teen die heuwel opgesteier
het, daardie by wat om Hom gezoem het, daardie gegons van
die dood reg in Sy are, met die wete dat Hy binne ’n rukkie sou
heengaan, het daardie by gesê: “Ek het hom nou.”
157 Die duiwel het gesê: “Gaan voort, dood, kry hom. Dis al wat
daar is, hy is niks, hy is net soos die res van hulle, hy gaan sterf.
Jy steek hom net daaronder, en hy sal sterf.”
158 Maar kyk, broer, wanneer ’n by ooit sy angel baie diep anker,
sal hy nooit weer ’n angel uittrek nie, hy sal nie meer ’n angel hê,
as hy die angel uittrek nie. Wanneer die angel van die dood op ’n
gewone man kon kom, omdat hy ’n sondaar was, kan hy daardie
angel uittrek en nog een steek, maar daardie keer het hy sy angel
in Emmanuel se vlees geanker. Halleluja! Dit het die angel uit
die dood uitgetrek.
159 ’n By kan zoem en allerhande soorte geraas maak, daardie
ou…En enige insek wat ooit diep genoeg steek, dit verloor sy
angel, en toe die dood die Seun van God gesteek het, het hy sy
angel verloor. Geen wonder Paulus kon sê: “Dood, waar is jou
angel? Graf, waar is jou oorwinning?” Sekerlik. Hy was meer as
’n man, Dit was Emmanuel, God met ons.
160 En sy het gesê: “Ek sal vir jou bewys, met jou Bybel, dat Hy
nie Goddelik was nie.”

Ek het gesê: “Kom ons hoor hoe jy dit doen.”

Sy het gesê: “Johannes die 11de hoofstuk, het die Bybel gesê,
dat toe Jesus naLasarus se graf toe gegaan het, het ‘Hy geween.’”

En ek het gesê: “Is dit jou Skrif?”

Sy het gesê: “Ja, Hy kan nieGoddelikwees enween nie.”

161 Ek het gesê: “Dame, weet jy wat? Daardie argument wat jy
het, is dunner as die kragsop wat gemaak is van ’n skaduwee
van ’n hoender wat van die honger doodgegaan het.” Ek het gesê:
“Wel, jy het nie ’n—’n ruimte vir enigiets daar nie.” Ek het gesê:
“Jy sien nie dat Hy beide God en Mens was nie, Hy was ’n God-
Mens, Godwas inHom.”Dis reg. Ek het gesê: “Laat ek vir jou iets
vra. Hy het afgegaan na die graf toe en geween, Hy was ’n Man,”
Hy ween saam met hulle wat ween; Hy is hartseer saam met
hulle wat hartseer is; Hy is bly saam met hulle wat, vreugdevol
is; “maar toe Hy afgegaan het na die graf, daar gestaan het, Sy
skouertjies geboë,” die Bybel het gesê: “Daar is geen skoonheid,
dat ons Hom sou begeer nie,” “gesê: ‘Neem weg die klip,’ daardie
skouertjies regop getrek: ‘Lasarus, kom uit.’ En ’n man, wat vier
dae dood was in die graf, verrot, het lewendig geword en op sy
voete gestaan, dit was meer as ’n mens.” Amen. “Dit was God in
Sy Seun.” Halleluja! ’nMens kan nie dit doen nie.

162 Hy…Ek sal erken Hy was ’n Mens toe Hy van die berg
afgekom het, daardie aand, honger was daarbo, afgekom het,
gesoek het na iets om te eet, oral om ’n boom gekyk het vir iets
om te eet. Hy was ’n Mens toe Hy honger was, maar toe Hy vyf
broodjies en twee visse gevat het en vyfduisend gevoed het, was
dit meer as ’nmens, dit was God in Sy Seun. Glo dit?

163 Hy was ’n Mens toe Hy daar aan die agterkant van daardie
skip gelê het daardie nag, en dit rondgedobber het soos ’n
bottelprop in ’n storm, toe tienduisend duiwels van die see
gesweer het hulle sal Hom verdrink. Hy was ’n Mens wat daar
lê en slaap het, moeg, krag het van Hom uitgegaan, Hy was ’n
Mens, maar toe Hy wakker gemaak is, gestap het na die rand van
die boot, Sy voet daar opgesit het, opgekyk, en gesê het: “Storm,
word stil,” en die winde en die golwe Hom gehoorsaam het, was
ditmeer as ’nmens, dit wasGod in Sy Seun. Amen.Halleluja!

164 Hywas ’nMenswat uitgeroep het aan die kruis: “Ek het dors.
Gee vir My iets om te drink.” Maar op daardie derde dag toe Hy
die seëls van die dood, hel, en die graf gebreek, enweer opgestaan
het, het Hy bewys dat Hy God was. Amen.

165 Enige man of vrou wat ooit enigiets beteken het, het dit
geglo. Dit het die harte van digters verbly regdeur die jare. As ek,
vandag, iemand op die toneel kon roep, wat dit geglo het, dink ek
aan Eddie Perronet. Julle almal ken die digter, Eddie Perronet.
Niemand wou sy gedigte koop nie, hulle wou niks daarmee te
doen hê nie. Eendag het hy gehuil, en hy het in sy studeerkamer
ingegaan, en hy het gesê: “O God, wat kan ek doen?” En hy het
sy pen gegryp, en hy het die inhuldigingslied geskryf. Wat het jy
gesê, Eddie Perronet? Hy het gesê:

Besing die lof van Jesus’ Naam!
Ook Engele bring die eer;

Bring uit die koninklike kroon,
En kroon Hom die Heer van almal; (Amen.)

’n Ander het gesê:
Lewend, het Hymy liefgehad; sterwend, het Hy
my gered;

Begrawe, het Hy my sondes ver weggedra;
Opgestaan, het Hy vrylik regverdig vir ewig:
Eendag kom Hy—o, wonderlike dag. (Amen.)

God in Sy Seun, om die wêreld met Homself te versoen.
Amen.

Lewend, het Hymy liefgehad; sterwend, het Hy
my gered;

Begrawe, het Hy my sondes ver weggedra;
Opgestaan, het Hy vrylik regverdig vir ewig:
En eendag kom Hy—o, wonderlike dag.

Hoskins het geskryf:
Wanneer ek die wonderlike kruis aanskou
Waarop die Prins van Glorie gesterf het,
Beskou ek al my roem as verlies,

Blinde Fanny Crosby het uitgeskree:
Gaan my nie verby, O liewe Heiland,
Hoor my sagte roep;
Wyl U ander nou ook uitroep,
Gaan my nie verby.
Want U, die Stroom van al my troos,
Meer as lewe vir my,
Wie het ek op die aarde behalwe U?
Of wie in die Hemel behalweU? (Amen. Amen.)

166 God in Sy Seun, glo julle Hy was? Hy het gelyk soos God, Hy
het opgetree soos God, Hy het gesê Hy was God, Hy het geween
soos God, Hy het genees soos God, Hy het gesterf soos ’n mens,
en Hy het opgestaan soos God. Hy was God gemanifesteer in die
vlees, God was in Sy Seun. Glo julle dit? God was in Sy heelal.
Glo julle dit? God is in SyWoord. Glo julle dit? God is in Sy Seun.
Glo julle dit?
167 Kan julle Hom in Christus sien? Jesus het gesê: “Wanneer
julle My sien, sien julle die Vader. Waarom sê jy: ‘Toon My die
Vader’?” God was in die Seun, om die wêreld met Homself te
versoen. Nou: “God In Sy Heelal.” Glo julle dit? “God In Sy
Woord.” Glo julle dit? “God In Sy Seun.” Glo julle dit? Nou “God
In Sy Mense.” Amen.
168 Daar kry julle die Vader, Seun, Heilige Gees, dieselfde God
die heeltyd, wat neerdaal. Eens heilig, die mens verwyder van
Hom, hy kon nie naby kom nie, selfs ’n skaap wat aan die berg
geraak het, of os, moes deurboor word. Toe Hy bo-op Sinai

gestaan het en Sy Stem uitgedreun het, kon niks naby kom nie,
want daar was geen offerhande behalwe die dier nie; dit was God
bokant ons.
169 Toe het God neergedaal, Hy het afgekom en ons kon Hom
voel, Een Timoteüs 3:16: “En onteenseglik, die verborgenheid
van die godsaligheid is groot: want God is gemanifesteer in die
vlees, gesien deur Engele, is geglo, opgeneem in Heerlikheid.”
Ons hetGodHomself sien uitbeeld deur SySeun, Christus Jesus.
170 Nou, God bokant ons, God met ons, nou God in ons. Alles
wat God was, het Hy in Christus ingestort, en alles wat Christus
was, het Hy in die Kerk ingestort: “Nog ’n klein tydjie, en die
wêreld sien My nie meer nie; tog sal julle My sien. Want Ek,” en
Ek is ’n persoonlike voornaamwoord, “Ek salmet julle wees, selfs
in julle, tot aan die einde van die voleinding.” Halleluja! Glorie!
“Jesus Christus dieselfde gister, vandag, en tot in ewigheid.”

Lewend, het Hymy liefgehad; sterwend, het Hy
my gered;

Begrawe, het Hy my sondes ver weggedra;
Opgestaan, het Hy vrylik regverdig vir ewig;

171 Geen wonder nie, Hy is die Wortel en Nageslag van Dawid;
die Môrester; Hy wat was, wat is, en sal kom; Hy wat dood was
lewe vir ewig, wat Homself manifesteer na tweeduisend jaar,
bewys dat Hy hier is. “God In Sy Heelal,” “God In Sy Woord,”
“God In Sy Seun,” “God In Sy mense.” “Jesus Christus dieselfde
gister, vandag, en tot in ewigheid.”
172 “Toonmy die Vader en dit is vir ons genoeg.” God in Symense
op Pinkster, God in Petrus toe sy skaduwee oor die siekes geval,
hulle genees het, God in Paulus, dat hulle sakdoeke en voorskote
van sy liggaam af geneem het. Halleluja! God is hier, vandag. Glo
julle dit? God, glo julle Hy is in Sy heelal? Glo julle Hy is in Sy
Woord?Glo julle Hy is in Sy Seun?Glo julle Hy is in Symense?
173 Ons het dit hierdie week dopgehou, keer op keer, dieselfde
werke wat God deur Salomo gedoen het, dit was God, dieselfde
werke wat Hy gedoen het daardeur, het Hy deur Jesus, Sy Seun,
gedoen. Dieselfde ding wat ons Hom deur Sy Seun sien doen
het, sien ons Hom doen deur Sy Kerk, wat Hom dieselfde maak
gister, vandag, en tot in ewigheid: “God In Sy Heelal,” “God In
SyWoord,” “God In SySeun,” “God In Symense.”Amen. Amen.
174 Kom ons buig ons hoofde. Ek gaan terugkom, een of ander
tyd, wanneer ek kan preek so lank as wat ek wil. Halleluja! Glo
julle dit? “Toon ons die Vader, en dit sal vir ons genoegwees. Toon
ons net die Vader, en dit sal vir ons genoeg wees.”
175 Hoe ons die Here dank dat Hy God bly! Waarom dank ons
Hom nie omdat Hy—Hy Sy enigste Seun gegee het, Sy eniggebore
Seun, dat Hy baie seuns in die wêreld kan inbring, dat Hy
Homself as lewendig kan wys vandag! Jesus het gesterf, die

eniggebore Seun van God, dat Hy ons aangenome kinders kan
maak, dat Hy Sy wil deur ons kan bewerk.
176 Hoe skaam behoort ons te wees, wat daarop aanspraak
maak om die kinders van God te wees en die duiwel ons te
laat rondstoot soos wat hy dit doen! Ons het die regte, ons het
alreeds opgestaan saammetHom. Julle sê: “Jy het diemag?”Nee,
meneer. Ons het nie enige mag nie, maar ons het gesag. Daar’s ’n
groot verskil tussenmag en gesag. Christus het diemag.
177 Iemand het my ’n tyd gelede gevra, ’n kosbare broer, my op
straat ontmoet, hy het gesê: “Broer Branham, is jy Jesus’ Naam?”

Ek het gesê: “Ek’s Jesus se dienskneg.” Ek’s Sy dienskneg.
178 Let op, ek wil vir julle iets vra. Hy bly dieselfde gister,
vandag, en tot in ewigheid. Wil jy graag hê Hymoet jou Verlosser
wees, vanmiddag? Wil jy graag weet dat hierdie God, wat naby
is, jou Verlosser kan wees? As jy sou, steek jou hand op, sê: “Ek
wil Hom aanvaar, Broer Branham, net waar ek is, gaan ek glo.”
God seën jou. God seën jou. Dis goed. God seën jou. God seën jou.
God seën jou. Dis goed. Bo in die balkonne, oral reg rondom, God
seën julle. Dis goed. Verskeie hande het opgegaan.
179 O, sien, wanneer ons nou net warm word in die diens, sien
daardie, Satan wat probeer afweer? Daardie ou duiwel! Glo julle
net nou, dit is die uur, dit is die tyd, in julle eie kerk, kan julle ’n
herlewing begin en die werke van God doen. Jesus het gesê: “Hy
wat in My glo…Hywat…Hy vir wie God gestuur het, doen die
werke van God.” Amen. Glo dit nou. Julle moet dit nie betwyfel
nie. Glo julle, moenie twyfel nie. Wees baie eerbiedig net vir ’n
minuut en bid.

Sal julle…? Baie stil nou.
[’n Suster praat in tale en ’n broer gee uitleg—Red.] Shh, shh,

shh, shh!
180 Amen. Dank God. Ons glo almal, en glo in praat in tale en
die uitleg van tale. Ons glo dat God dit doen, en Hy dit doen om
Sy Kerk te versterk. Nou, as ek die boodskap net reg opgelet het,
het dit iets gesê van “Glo dat die Here Homself sou manifesteer
en iets sal doen in die…vir Sy mense.”
181 Nou, net waar julle sit, voor ons die gebedsry roep, wil ek
vir julle iets vra. Elke siel wat vir Christus aanvaar het, sal julle
hierdie belofte aan my en aan God maak, eerste aan God en dan
aanmy, dat elkeen hier, wat glo in die Here Jesus Christus, na een
van hierdie goeie kerke hier sal gaan, en vra vir Christendoop, as
julle nog nie in water gedoop is nie, en daar te bly, tot julle die
Heilige Gees ontvang het, en—en julle lewe vir Christus sal gee
vir diens? Hy…“Soveel as wat geglo het, is toegevoeg tot die
Kerk.” Is dit reg?
182 Hoeveel sal dit belowe, wat dit nog nooit gedoen het nie,
sal vir God belowe, net nou, dat julle, deur Sy genade, dit sal

doen? As jy God Homself kan sien manifesteer onder Sy mense,
vanmiddag, steek op jou hand, sê: “Ek sal dit doen.” God seën
jou. Steek jou hand op, sê net: “Ek…” God seën jou. Nog een,
God seën jou. Jou, jou, jou, jou. Kyk net na die hande.
183 Almal hieronder, op die onderste vloer nou. Hoeveel, sê: “As
ek God Homself kan sien manifesteer en Homself sien bewys net
hier onder Sy mense, ek het Hom gesien in Sy heelal, glo Hy is in
Sy Woord, en in Sy Seun, en Sy Seun is dieselfde gister, en tot in
ewigheid, as ek die Seun in aksie kan sien, dieselfde ding doen
wat Hy gedoen het toe Hy hier op aarde was, sal ek dit glo met
my hele hart, en sal ek ’n belydenis maak, na die kerk toe gaan en
gedoopword, en die Naam van die Here aanroep”?
184 Na die balkonne hier oorkant, aan my linkerkant, kan ek ’n
paar hande daar sien? Sê: “Ek belowe dit vir God.” Kan enige
van julle nooit toegee daarop, wat nie Christene is nie? Hierlangs
aan hierdie kant steek op julle hande sodat ek hulle kan sien. En
God kan hulle sien, Hy sal weet, Hy ken julle hart. Agter in die
balkonne aan hierdie kant, ek kan nie daaragter sien nie, dis so
donker, maar steek julle hande op na God en sê: “Ek sal. Ek sal.”
Ek kan ’n gewaai sien of so-iets, ek kan nie sêwat dit is nie.
185 Agter oorkant aan hierdie kant, steek jou hand op, ek glo as
julle eerlik is, sal julle dit doen. Steek jou hand op. God seën jou.
Oraloor. Nog enige op die vloer nou? Hieronder, sê: “Ek sal my
hand opsteek naGod toe.” God seën jou, Dame. God seën jou hier
oorkant, Meneer. Dis baie, baie goed.
186 Iemand anders? Ek…God ken jou hart, jy het dit bedoel,
reg. Moenie nog langer wag nie. Vanaand, gaan jy na een van
hierdie kerke toe hier, net hier iewers, en…om gedoop te word,
die Naam van die Here aan te roep, want, onthou…
187 Glo julle dat ek Sy dienskneg is? Steek jou hand op. Sê, as
ek genade gevind het in julle oë hierdie week, steek julle hande
op, almal wat eerlik wil wees en sê: “Ek glo dit regtig, Broer
Branham.” Luister, die koms van die Here is nader as wat julle
dink. Ek het nie doktrine hier geleer nie, net eenvoudig reg by
die Boodskap van die dag gebly.
188 Onthou Abraham se laaste teken. En onthou julle Wie dit
was wat daarin afgegaan het? Abraham se laaste teken? Kyk na
dieselfde ding hier in die tyd van die Jode, toe hulle verwerp is,
hier is dit aan die einde van die Heidene se tyd.
189 Soos ek vir julle hierdie heleweek gesê het, en dit beklemtoon
het, en aan julle bewys het, dat ons nog nooit in die geskiedenis
ooit ’n evangelis op die veld gehad het…Sankey, Moody, Knox,
Calvyn, aan daardie koue formele kerk, daarbuite, die Lot-kerke,
buite in Sodom, hulle nooit die Heilige Gees ontvang het en
wedergebore is en daar uitgekom het nie. Maar buite daarin het
ons ’n wonderlike boodskapper, daarbuite vandag, met die naam
vanBillyGraham,G-r-a-h-a-m, soos Abraham. Begryp dit?

190 Daar’s ’n uitverkore Kerk. Daar’s…Kyk watter soort
boodskap het daar ondertoe gegaan en vir hulle gepreek: “Kom
uit, kom uit, kom uit, kom uit.” Maar wat het hierdie Man hierbo
gedoen? Hy het net vir hulle ’n teken gewysmet Sy rug na die tent
gedraai. Sien? Dit was die uitverkore Kerk.
191 O, moenie slaap nie, vriende: “Ontwaak dan julle heiliges
van die Here, waarom sluimer terwyl die einde naderkom, maar
maak gereed vir daardie finale oproep,” en die oproep word
gemaak. Hê geloof.
192 Hemelse Vader, ek’s U dienskneg, ek—ek gee hierdie diens oor
aan U. Ek het U Woord gepreek so goed as wat ek weet hoe, met
min tyd, senuweeagtig, enmoeg, en uitgeput. Here, die mense het
bygewoon, aand na aand het hulle teruggekom asof hulle—hulle
graag na nog wou luister.
193 Nou, God, bid ek dat elkeen wat U geroep het, hulle sal kom
in hierdie diens. Skenk dit, Vader. Mag hierdie kerke gevul word
met die mense. Mag hulle kom om hulle sondes te bely en gedoop
te word, die Heilige Gees ontvang. Skenk dit, Here.
194 Lê U…Hulle wat nou hier deurreis, wat op hulle pad na
die beloofde land is, hulle maak nie aanspraak om van hierdie
wêreld te wees nie, ons is reisigers en vreemdelinge. Ons het bely
dat ons van ’n ander Koninkryk kom, ons het gesterf in die ou
koninkryk en ons is opgewek saam met ons Koning. Hy is ’n
Gees, wat onder ons woon, en Sy Lewe in ons bewerk, ons die
gesag gee om SyWoord te preek en, deur ons te lewe, doen Sy Eie
wonderwerke soos Hy voortgaan, om aanspraak te maak en te
wys dat die natuur van Sy Gees, toe Hy hier op aarde was, steeds
dieselfde ding vandag is. “God In SyMense.” Seën ons nou.
195 U sal…Dit sal van U afhang, Vader, om die res te doen;
ek het gepreek, die altaar-oproep gemaak, daar het hande
opgegaan, ek het hulle aanU toevertrou.God, gee dat hulle trofeë
van die diens sal wees, dat hulle nooit sal vergeet nie, dat hulle,
oral waar hulle kyk, in staat sal wees omGod te sien, oral. Skenk
dit. Seën ons nou saam.
196 Nou, ons wag om U ingery te sien kom, Vader, op die golf.
Kom, soos U het daardie nag na daardie skippie wat in gevaar
was, waar alle hoop laat vaar is dat hulle ooit gered kon word.
Die mense was bang vir U, en Hy het gesê: “Moenie bevrees wees
nie; Dit is Ek; hou goeie moed.”
197 God, skenk dit vandag, dat die mense mag weet, wat U as
hulle Verlosser aanvaar het, dat hulle nie bekommerd hoef te
wees nie, U is hier, dieselfde gister, vandag, en tot in ewigheid,
God in Symense. Skenk dit, Vader, deur Jesus’ Naam. Amen.
198 Hoeveel van julle het nou gebedskaartjies? Steek julle hande
op. Is daar enige hier sonder gebedskaartjies (Steek jou hand op.)
en steeds siek? O, goeiste. Wel, julle het nie eens ’n derde van
hulle bereik nie. Ek het vir Billy gesê omgebedskaartjies vir hulle

uit te gee. Goed, julle sonder gebedskaartjies, steek weer julle
hand op, laat ek sien omtrent waar julle is. Hmm, net oral. Goed,
kyk na my.
199 Ek het gisteraand iets gesê wat ek nie moes gesê het nie.
Ek het dit vinnig gesê, en dit toe teruggetrek. Ek het gesê: “Die
Amerikaanse mense aanvaar nie die onderskeiding nie.” Hulle
doen dit nie, soos wat hulle oorsee doen nie, natuurlik nie, die
herlewing gaan nog soontoe. Maar ek het gesê: “Totdat God
my weer lei, sal ek nie onderskeiding gebruik nie. Na hierdie
veldtogte verby is, gaan ek stop. As ek weer kom, sal ek vir die
siekes bid.” Maar, het julle opgelet, ek het gesit: “As die Here my
lei”? Want ek kan dit nie beheer nie, Hy is in beheer, ek’s net ’n
instrument.
200 Net soos hierdie mikrofoon, julle hoor my deur hierdie
mikrofoon, dis nie die mikrofoon wat julle hoor nie, dis vir my.
En dit…Ek’s net stom. Daardie mikrofoon sonder ’n geluid om
daardie kristal te tref, sou stom wees. So ek is stom vir hierdie
dinge, behalwe as God deur my spreek. Glo julle dit? Het Hy
belowe in die laaste dae sou Hy hierdie dinge doen? Ons weet
dit. Net deur die tydelike deeltjie wat ons hierdie week gesien
het, glo ons dit.
201 Iemand in hierdie seksie, sonder ’n gebedskaartjie, steek
weer jou hand op en bid. God gee dit. Hierdie dame, wat hier op
die punt sit, na my kyk, ek het gesien jy het jou hand opgehad, jy
het nie ’n gebedskaartjie gehad nie. Nou, jy’s naby aan my, sodat
die Gees kan begin.
202 Glo jy dat ek Sy profeet is, of, Sy dienskneg? Glo jy dit? Met
jou hele hart? As God vir my jou probleem sal openbaar, sal jy
my dan glo? Weet…Jy weet of dit die waarheid is of nie. Jy het
bloeiende maagsere gehad. Jy het al ’n operasie daarvoor gehad,
jy’s bekommerd. As dit reg is, steek jou hand op. Steek jou hand
op as dit so is. Wat het sy aangeraak? Ek gaan die dame laat
opstaan. Staan net vir ’n oomblik op, Dame.
203 Sodat die dame sal weet, wil ek vir haar ’n vraag vra. Daar
sit sy daar, geen gebedskaartjie nie, geen niks nie, net ’n vrou
wat ingekom, en gaan sit het. Maar sy het daar gesit met geloof,
want sy is in ’n ernstige toestand. Alles wat vir jou gesê was, is
die waarheid. Is dit reg, Dame? Steek jou hand op, as wat gesê
was, van wat ook al verkeerd was met jou, steek jou hand op. Jy.
Hierdie…Ja, dis reg. God seën jou. Goed.
204 Nou, ek ken nie die dame nie, hier is die Bybel, ek het
haar nog nooit in my lewe gesien nie, sy’s ouer as ek, ons is
jare uitmekaar gebore, myle uitmekaar, die eerste keer om te
ontmoet. Maar wat het sy gedoen? Sy het vir iets gebid, en sy
het die Hoëpriester aangeraak, en so gou as wat dit het, het Dit
reguit teruggereik hier na my toe en vir haar gesê. Nou, moenie

meer bekommerd wees nie, jy gaan gesond word, jou geloof het
jou gered. Amen.
205 Hoeveel sal nou glo, God is in Sy mense? Glo julle dit? Hier
sit ’n vrou, net hier, bekommerd, en wonder, kankertoestand
waaroor sy bekommerd is. Glo met jou hele hart, moenie twyfel
nie, hê net geloof, Glo dat die Seun van God jou gesond maak, en
jy kan huis toe gaan en gesondword. Glo jy dit? Jufrou Staub, dis
jou naam. As dit reg is, steek jou hand op. Ons is vreemdelinge vir
mekaar, maar Jesus Christus ken jou; net sodat jy dit nie sal mis
nie. Voel jy nou goed? Hou op om bekommerd te wees, dis alles
verby. Jou geloof maak jou gesond.
206 Daar sit ’n man, wat reg hieragter in die ry sit, wat daar reg
agter sit. Daardie man ly aan ’n breuk. Hy’s ’n vreemdeling. Het
jy ’n gebedskaartjie? Jy het nie. Jy het nie een nodig nie, as jy sal
glo met jou hele hart. As ons vreemdelinge is, steek jou hand op.
Goed. Jy’s net ’n man, wat ingekom het, gaan sit het. Is dit reg?
Maar jy is geïnteresseerd dat hierdie breuk genees moet word.
Goed. As jy glomet jou hele hart, kan jy dit kry. Amen.
207 “God In Sy Mense,” “God In Sy Heelal,” “God In Sy Seun,”
“God In Sy Mense.” Glo julle dit? Laat ek vir julle iets wys wat
julle nie…dalk nie weet nie. Hier sit ’n vrou, wat net hier sit,
en na my kyk. Sy wil doen wat reg is, sy probeer doen wat reg is.
Sy het ’n gewoonte om sigarette te rook, sy probeer ontslae raak
van hulle. Dis reg. As jy sal…Is dit reg, Dame? Moenie skaam
wees nie. Staan net ’n oomblik op jou voete. Ek’s ’n vreemdeling
vir jou. Het jy ’n gebedskaartjie? Jy het nie een nie; jy het nie een
nodig nie, jy glo my. In die Naam van Jesus Christus, vervloek ek
daardie duiwel! Mag jy nooit weer nog een begeer nie. Gaan en
word gesond in die Naam van Jesus Christus.

Ek vra julle omdieHere Jesus Christus te glo. Glo julleHom?
208 Dame wat daar reg agter sit, hoë bloeddruk, hartprobleme.
As jy met jou hele hart sal glo, Dame, sal God jou gesond maak.
God seën jou. Gaan huis toe, word gesond. Godmaak jou gesond.
Glo jy dit? Moet net nie twyfel nie.
209 Dame wat net hier sit, kyk na my. Halleluja! Sy ly, sy wonder
wat verkeerd is. Sy het ’n kanker, sy het ook ’n sist of vergroeisel
waaroor sy bekommerd is. O, ek hoop nie sy mis dit nie. God
wees genadig. Juffrou Knorr, glo met jou hele hart. Amen. Ons is
vreemdelinge vir mekaar, het haar nog nooit in my lewe gesien
nie. As ons vreemdelinge is, steek jou hand op, Dame. Jy staan
daar, en bid, jy weet jy moet sterf as iets nie gebeur nie. Moenie
vrees nie; jy sal nie sterf nie. Glo in die Here Jesus Christus en jy
sal lewe.
210 “God In Sy Heelal,” “God In Sy Woord,” “God In Sy Seun,”
“God In Sy Mense!” Glo julle dit? “Jesus Christus dieselfde
gister, vandag, en tot in ewigheid.” Trek oor die hele gehoor. Glo
julle nou met julle hele hart?

211 Hoeveel van julle glo dat julle pastore, hierbuite, ’n man van
God is? Steek julle hande op, as julle julle pastore glo. Julle
behoort te, hy’s net soveel, soos ’n…te bid vir die siekes aswat ek
kan. Broers, loop reguit af hiernatoe saammetmy, ekwil hê julle,
moet saam met my bid, en vir hierdie mense ook. Kom reguit af
hiernatoe. Kom hier, Roy, vat hierdie.
212 Ek wil hê almal, in hierdie ry hier, wat gebedskaartjies het,
moet hier oorkant aan hierdie kant kom staan, reg hier oorkant.
Staan net hierbo, almal. Wat sê die Bybel? “Vir hulle wat geglo
het, sal hierdie tekens volg. As hulle hulle hande op die siekes
lê, sal hulle gesond word.” Glo julle dit? Glo julle dat ek ’n
gelowige is? Sê: “Amen.” Glo julle julle pastoor is ’n gelowige?
Sê: “Amen.” Goed.
213 Nou, ons gaan julle ry vir ry roep, seksie vir seksie; daardie
seksie eerste, hierdie seksie volgende, daardie een volgende,
daardie een volgende. Moenie van albei kante af kom nie, julle
sal heeltemal deurmekaar raak daar, en julle sal nie in staat wees
om te—te…Luister na Broer Roy, hier, nou.
214 En die pastore, nog hoeveel gelowige pastore wat hier is,
wat regtig die Evangelie glo, volle Evangeliepastore,mag…julle
mag vreemdelinge wees, sal julle graag wil opkom en by ons
broers kom staan? Ons ekskommuniseer niemand. Ons glo as
jy ’n gelowige in Christus is…Is dit reg, my broer? Is dit reg,
my broer?
215 As julle pastoor hier is, jy glo in bid vir die siekes, maak
nie saak…As jy ’n gelowige in Christus is en glo hierdie is van
Christus, kom hier en staan hier in die ry, en doen jou plig, as ’n
man van God, om hier te staan en my te help bid vir die siekes en
beproefdes. Kom hier op, pastore.
216 Maak ’n dubbele ry hierlangs. Ek gaan daar afgaan saammet
julle, net binne ’n oomblik, ons gaan vir elke siek persoon bid.
Ek wil nie lank staan en praat nie, ek wil hê julle moet deurgaan
terwyl hierdie salwing nog op my is. Glo julle nou met julle hele
hart? Kom reguit hier op, pastore, half…party van julle kom
hiernatoe. Gaan reguit in die middel van hierdie, reg hier in, en
vorm ’n dubbele ry. Dis goed. God seën julle. Goed. Kom ons sing
weer hierdie lied, almal saam:

Glo net, glo net,
Nou, alle dinge is moontlik, glo net;
Glo net…

217 Nou, die ry sal van hierdie kant af kom, mense. Jy kan
daardie rolstoel bring, bring dit om na hierdie ander kant toe,
want dit—dit sal hierdie kant toe moet deurkom, julle sal hulle
almal deurmekaar kry.

Alle dinge is moontlik…

Nou, kom ons buig ons hoofde, maak ons oë toe, steek ons
hande op.

Here, ek glo,
Almal nou. Eer Hom…?…

Alle dinge is moontlik…
[Broer Roy Borders hou aan sing, begin dan die gebedsry

opstel. Leë kol op band—Red.]
…ek glo, Here, ek glo,
Alle dinge is moontlik, Here, glo ek.

218 Met my hele hart, glo ek. Ek neem aan julle het gewonder,
baie van julle, waarom ek van een punt van die ry na die ander
een toe sou gaan, en baie van julle het opgelet dat ek julle hand in
myne neem. Het julle dit opgelet? Hoeveel het dit opgelet? Steek
julle hande op. Ek het nagegaan wat gebeur het nadat daardie
predikers hande op die siekes gelê het. En ek sal dit sê, met my
hele hart, dat ten minste tagtig persent van hulle genees was nog
voor hulle gekom het tot waar ek is. Daar was glad nie ’n vibrasie
op hulle nie. Dis presies reg. Dis waarvoor ek dit nagegaan het.
Julle pastore het geloof, mense, glo hulle net.
219 Ek het julle lief. Ek glo julle is God se kinders. Bid julle vir
my, ek sal vir julle bid, en ek hoop ons sal weer ontmoet. Tot
daardie tyd: “Tot ons weer ontmoet.” “Tot ons weer ontmoet.”
Almal, saam nou. Het julle die Here lief, julle hele hart? Goed.
Almal saamnou. Ek sal vir julle bid, bid julle virmy. Goed.

Weer ontmoet! weer ontmoet!
Weer ontmoet aan Jesus’ voet;
…ontmoet! weer ontmoet!
God sy met jou tot ons weer ontmoet!

220 Kom ons buig nou ons hoofde, terwyl daardie pragtige
musiek…Dink aan die goeie tye wat ons gehad het. Hulle het
’n Wêreldskou aan die gang hierbo, waar die hele wêreld sy
wetenskaplike prestasies uitstal. Maar die Kerk besef dat, net
hier, God ’n Wêreldskou het, wat Sy prestasies wys, wat Hy in
staat was ommet Sy Kerk te doen.
221 Ek het elke minuut geniet van…elke minuut. Ek het moeg
na julle toe gekom, soos gewoonlik, maar ek sal julle weer eendag
sien. God seën julle nou. Terwyl ons daardie lied saam neurie,
prewel ’n gebedjie vir mekaar, tot ons ontmoet.

God sy met jou tot ons weer ontmoet. (…?…)
Weer ontmoet! weer…

222 HereGod, weesmet hulle en help hulle, tot onsweer ontmoet,
Vader, nou, deur Jesus’ Naam, tot die eer van God. 

